Монгол Улсын Их Хурлын 2010 оны хаврын ээлжит чуулганы  Төрийн байгуулалтын байнгын хорооны 11 дүгээр сарын 17-ны өдөр /Лхагва гариг/-ийн хуралдаан 10  цаг 55  минутад Төрийн ордны “Б” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 21 гишүүнээс 13 гишүүн ирж, 69.1 хувийн ирцтэй байв. Үүнд:


Чөлөөтэй:  Н.Алтанхуяг,  Су.Батболд, Э.Мөнх-Очир,  Х.Тэмүүжин,  Н.Энхболд,  Д.Энхбат


Өвчтэй:  Г.Баярсайхан, Ж.Сүхбаатар

Улсын Их Хурлын тухай хуульд нэмэлт, өөрчлөлт оруулах тухай, Чуулганы хуралдааны дэгийн тухай хуульд нэмэлт өөрчлөлт оруулах тухай нэр бүхий гишүүдийн санаачилсан хуулийн төслийг  энэ удаагийн Байнгын хорооны хэлэлцэх асуудлаас хойшлуулах  нь зүйтэй гэж үзэв.

Нэг. Монгол Улсын Ерөнхийлөгчийн хоригийг хүлээн авсантай холбогдуулан боловсруулах УИХ-ын тогтоолын төсөл 

Улсын Их Хурлын гишүүн, Байнгын хорооны дарга Ө.Энхтүвшин Монгол Улсын Их Хурлын тогтоолын төслийг уншиж танилцуулав.


Тогтоолын төсөлтэй холбогдуулан Улсын Их Хурлын гишүүдээс асуулт болон санал гараагүй.  


Ө.Энхтүвшин: Улсын Их Хурлын тогтоолыг дэмжиж байгаа гишүүд гараа өргөнө үү.


Зөвшөөрсөн
 
10


Татгалзсан 

0


Бүгд 


10


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Э.Бат-Үүл Улсын Их Хурлын чуулганы нэгдсэн хуралдаанд танилцуулахаар тогтов.

Хоёр. Монгол Улсын 2011 оны төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн  2011 оны төсвийн тухай хуулиудын төсөл /Хоёр дахь хэлэлцүүлэг/

Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Төсвийн бодлогын газрын дарга Б.Батжаргал, Орлогын хэлтсийн дарга Ж.Ганбат, Хөрөнгө оруулалтын хэлтсийн дарга М.Батгэрэл, Зарлагын хэлтсийн дарга Б.Нямаа, Нэгдсэн төсвийн хэлтсийн дарга Н.Нарангэрэл, Зарлагын хэлтсийн ахлах мэргэжилтэн С.Мөнгөнцэцэг, мэргэжилтэн Н.Мандуул, мэргэжилтэн О.Хуягцогт,  мэргэжилтэн Э.Алтанзул, Сангийн яамны мэргэжилтэн Ж.Өлзийцэцэг, Монгол Улсын Ерөнхийлөгчийн Тамгын газрын дарга  Д.Баттулга, Улсын Их Хурлын Тамгын газрын дарга Ц.Шаравдорж, Үндсэн хуулийн цэцийн гишүүн Ц.Дашням, Үндэсний аюулгүй байдлын зөвлөлийн ерөнхий нягтлан бодогч Ц.Сувд, Төрийн албаны зөвлөлийн дарга Д.Зүмбэрэллхам, Сонгуулийн Ерөнхий хорооны дарга  Н.Лувсанжав, Төр, засгийн үйлчилгээ, аж ахуйн газрын дарга Б.Лосол,  Онцгой байдлын ерөнхий газрын Санхүү, аж ахуй үйлчилгээний газрын дарга А.Ганбаатар,  Мэргэжлийн хяналтын газрын орлогч дарга Б.Ганбат, Олон нийтийн радио, телевизийн дарга М.Наранбаатар,  Oлон нийтийн радио, телевизийн дэд захирал Б.Пүрэвдаш, Ц.Оюундарь, Б.Ундраа, Д.Энхтуяа, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг, С.Нямцогт нарын бүрэлдэхүүнтэй  ажлын хэсэг байлцав.

Улсын Их Хурлын гишүүн, Байнгын хорооны дарга Ө.Энхтүвшин Монгол Улсын Ерөнхийлөгчийн Тамгын газар,  Их Хурлын Тамгын газар, Засгийн газрын Хэрэг эрхлэх газар,  Үндсэн хуулийн цэц, Үндэсний аюулгүй байдлын зөвлөл, Төрийн албаны зөвлөл, Сонгуулийн ерөнхий зөвлөл, Төр, засгийн үйлчилгээ аж ахуйн газар Хэрэг эрхлэх газар, Онцгой байдлын ерөнхий газар, Мэргэжлийн хяналтын ерөнхий газар, Монголын үндэсний олон нийтийн радио, телевиз гэсэн Төрийн байгуулалтын байнгын хорооны эрхлэх асуудлын хүрээнд хамрагддаг байгууллагуудын төсвийн ерөнхийлөн захирагчдын төсвийн төслийн талаар товч мэдээлэл хийв.

Монгол Улсын 2011 оны  төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн 2011 оны төсвийн  тухай хуулийн төслүүдтэй   холбогдуулан УИХ-ын гишүүн  Э.Бат-Үүл, Ц.Батбаяр, Р.Раш, Ж.Батсуурь нарын асуусан асуултад Сангийн сайд С.Баярцогт, ажлын хэсгээс Б.Ганбат, А.Ганбаатар нар хариулж, тайлбар хийв.


Улсын Их Хурлын гишүүн Р.Раш, Ж.Батсуурь, Д.Загджав, Д.Очирбат, Э.Бат-Үүл, Д.Лүндээжанцан нар санал хэлэв. 

Ө.Энхтүвшин: 1.Улсын Их Хурлын гишүүн Батбаярын гаргасан, улсын төсвийн хөрөнгөөр  2011 онд хэрэгжүүлэх хөрөнгө оруулалтын төсөл арга хэмжээ, барилга байгууламжийн жагсаалтын 26.1-ийг, сонгуулийн үйл ажиллагааг автоматжуулах, тоног төхөөрөмж, техник хэрэгсэл, программ хангамж гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

9

Татгалзсан

2

Бүгд 


11

Гишүүдийн олонхийн саналаар дэмжигдлээ. 

2.Улсын Их Хурлын гишүүн Батбаярын гаргасан, Онцгой байдлын ерөнхий газрын техник хэрэгсэл, барилга, тоног төхөөрөмжийн хөрөнгө оруулалтад 2 тэрбум төгрөгийг нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн

5

Татгалзсан

6

Бүгд 


11

Гишүүдийн олонхийн саналаар дэмжигдсэнгүй.

3.Улсын Их Хурлын гишүүн Р.Рашийн гаргасан, Олон нийтийн радио, телевизийн төсвийг 522 сая төгрөгөөр өсгөх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

11

Татгалзсан

0

Бүгд 


11

Гишүүдийн олонхийн саналаар дэмжигдлээ. 

4.Улсын Их Хурлын гишүүн Р.Рашийн гаргасан, Улсын Их Хурлын төсвийг 378 сая төгрөгөөр нэмэгдүүлэх нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд 


11

Гишүүдийн олонхийн саналаар дэмжигдлээ. 

5.Улсын Их Хурлын гишүүн Д.Очирбатын гаргасан, Нийслэлийн улсын төсөвт татан төвлөрүүлэх 44 тэрбум төгрөгийг 22 тэрбум болгон өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

3

Бүгд 


11

Гишүүдийн олонхийн саналаар дэмжигдлээ. 

6. Улсын Их Хурлын гишүүн Д.Очирбатын гаргасан, Эрүүл мэндийн яам, Онцгой байдлын газарт онц яаралтай үед дуудлага, яаралтай, эрүүл мэндийн тусламж үйлчилгээ үзүүлэх, нисдэг тэрэг худалдан авахад  26 тэрбум төгрөг нэмэх саналыг дэмжиж байгаа гишүүд гараа өргөнө үү.

Зөвшөөрсөн

2

Татгалзсан

9

Бүгд 


11

Гишүүдийн олонхийн саналаар дэмжигдсэнгүй.

7.Улсын Их Хурлын гишүүн Д.Дондогийн гаргасан, Засгийн газрын Хэрэг эрхлэх газрын даргын багцын 9.1.15-д “Баруун Зуунмодын багийн контор 48 сая гэснийг хасаад, мөн зүйлийн 9.2.26-д багуудын засвар, тохижилт гэдэг дээр нийтдээ  148 сая төгрөг нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

7

Татгалзсан

4

Бүгд 


11

Гишүүдийн олонхийн саналаар дэмжигдлээ. 

8.Төрийн албаны зөвлөлөөс гаргасан, Сургалт, судалгаа, зөвлөх үйлчилгээний төвийн үйл ажиллагаа явуулахад шаардлагатай 55.3 сая төгрөгийг улсын төсөвт нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

4

Бүгд 


11

Гишүүдийн олонхийн саналаар дэмжигдлээ. 

9.Төрийн албаны зөвлөлөөс гаргасан, Тэтгэвэрт гарч байгаа хүмүүсийн тэтгэмжийн зардалд зориулан 28 сая 227 мянга, 814  төгрөг
ийг нэмж тусгах гэсэн саналыг дэмжиж байгаа гишүүд гараа өргөнө үү.

Зөвшөөрсөн

10

Татгалзсан

1

Бүгд 


11

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Ц.Батбаяр танилцуулахаар тогтов.

Хуралдаан 12 цаг 25 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН

БАЙНГЫН ХОРООНЫ ДАРГА




Ө.ЭНХТҮВШИН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ: 







Д.ЦЭНДСҮРЭН

УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН ХОРООНЫ

2010 ОНЫ 11 ДҮГЭЭР САРЫН 17-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Ө.Энхтүвшин:  Байнгын хорооны гишүүдийн амрыг эрье. Очирбат гишүүн энд талд байгаа, ирцэд аваач гэсэн байгаа, одоо ороод ирнэ. Ламбаа гишүүн тэр хоёр Нийгмийн бодлогын байнгын хорооны яг давхцаад хоёулаа асуулт тавиад сууж байна.

Гадаадад, Энхболд, Су.Батболд, Тэмүүжин, Энхбат, Мөнх-Очир гишүүд томилолтоор ажиллаж байна.

Сүхбаатар гишүүн өвчтэй. Ийм 6 гишүүн хуралд орж чадахгүй. Бусад нь оролцох бололцоотой байгаа.

Өнөөдрийн  Байнгын хорооны хурлаар  дараах асуудлуудыг хэлэлцэхээр санал оруулж байна. 

Та бүхэнд тараасан асуудлууд байгаа. Энэ тараасан асуудлыг би уншихаас өмнө Улсын Их Хурлын тухай хуульд нэмэлт, өөрчлөлт оруулах тухай болон  Дэгийн тухай хуульд нэмэлт, өөрчлөлт оруулах тухай хуулийн төслүүд байгаа, 4 төсөл байна. Үүнийг хэлэлцэхээр төлөвлөсөн. Ажлын хэсэг гарч ажилласан. Мөнх-Оргил гишүүнээр ахлуулсан ажлын хэсэг ажилласан.  Энэ төслүүдийг эхлээд  өнөөдрийн хуралд оруулахад бэлэн байна уу? үгүй юу гэдгийг эхлээд асууя. Ингээд хэрвээ бэлэн байна гэвэл эндээсээ хэлэлцээд явъя. Биш юмаа гэвэл хэлэлцэх асуудалдаа үүнийг оруулалгүйгээр явъя. Энэ талаар ажлын хэсгийн ахлагчийг эхлээд сонсоод, дараа нь хэлэлцэх асуудлаа баталъя.

Ц.Мөнх-Оргил: Байнгын хорооны гишүүдийнхээ энэ өдрийн амар амгаланг айлтгая. 

Хэлэлцэх асуудлын төлөвлөгөөнд орсон эхний асуултыг түр хойшлуулж өгөөч гэсэн хүсэлтийг ажлын хэсгээс гаргаж байна. Энэ хуулийн төсөл дээр оролцож байгаа хоёр нам, эвслийн бүлгээс гол гол санал гаргасан гишүүд гадаадад болон хөдөө орон нутагт  томилолттой ажиллаж байгаа учраас хойшлуулж өгөөч гэсэн хүсэлтийг гаргасан юм. Яг өнөөдрийн байдлаар бэлэн биш байна.

Ө.Энхтүвшин: Улсын Их Хурлын тухай хуульд нэмэлт, өөрчлөлт оруулах тухай, Чуулганы хуралдааны дэгийн тухай хуульд нэмэлт өөрчлөлт оруулах тухай нэр бүхий гишүүдийн санаачилсан хуулийн төслийг энэ удаадаа хэлэлцэх боломжгүй байна гэж үзэж байна. 

Тийм учраас дараах хоёр асуудлыг хэлэлцэхээр санал оруулж байна.

Нэгд, Монгол Улсын Ерөнхийлөгчийн хоригийг хүлээн авсантай холбогдуулан боловсруулах УИХ-ын тогтоолын төсөл, хоёрт нь, Монгол Улсын 2011 оны төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн  2011 оны төсвийн тухай хуулиудын төслийг хэлэлцүүлэхээр санал оруулж байна.

Хэлэлцэх асуудалтай холбогдуулж өөр санал байна уу? Алга байна.

Хэлэлцэх асуудлаа баталъя гэсэн саналтай гишүүд гараа өргөнө үү. Баталлаа.

Нэг. Монгол Улсын Ерөнхийлөгчийн хоригийг хүлээн авсантай холбогдуулан боловсруулах хуулийн төсөл байгаа. 

Энэ дээр нэг их яриад байх зүйл байхгүй. Нэгэнт хоригийг хүлээж авсан учраас, ийм тогтоолыг оруулахаар төлөвлөж байна.

Монгол Улсын Их Хурлын тогтоол

Төрийн өндөр албан тушаалтан болон түүнтэй адилтгах албан тушаалтны албан тушаалын цалингийн хэмжээг шинэчлэн тогтоох тухай тогтоолын хавсралтад өөрчлөлт оруулах тухай.

Монгол Улсын Үндсэн хуулийн Гучин гуравдугаар зүйлийн 1 дэх хэсгийн 1 дэх заалт, Монгол Улсын Их Хурлын чуулганы дэгийн тухай хуулийн 31 дүгээр зүйлийн 31,9 дэх хэсгийг үндэслэн Монгол Улсын Их Хурлаас ТОГТООХ нь:


1.Улсын Их Хурлын 2010 оны  10 дугаар сарын  21-ний өдрийн Төрийн өндөр албан тушаалтан болон түүнтэй адилтгах албан тушаалтны албан тушаалын  цалингийн хэмжээг шинэчлэн тогтоох тухай  50 дугаар тогтоолын хавсралтын 1 дэх заалтын ТӨ-1-д хамаарах хэсгийн 1 сая 424 435 гэснийг 1 сая 95720 гэж өөрчилсүгэй. Энэ хуучнаараа гэсэн үг, Ерөнхийлөгчийн цалин.


2.Энэ тогтоолыг 2010 оны  11 сарын 11-ний өдөр. /хоригийг хүлээж авсан өдрөөр байх  гэж бодож байна. Тэр өдрийг тавина./


Ийм тогтоолын төслийг  та бүхэнд тараасан байгаа. Тогтоолын төсөлтэй холбогдуулж асуух асуулт байна уу? Алга байна.


Санал хэлэх хүн байна уу?  


Энэ төслийг оруулах нь зүйтэй гэж үзэж байгаа гишүүд гараа өргөнө үү.


Байнгын хорооноос гарах санал, дүгнэлтийг УИХ-ын гишүүн Э.Бат-Үүл танилцуулахаар тогтов.

Хоёр. Монгол Улсын 2011 оны төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн  2011 оны төсвийн тухай хуулиудын төслүүдийг хэлэлцэж эхэлье.

Сангийн сайд холбогдох улсуудыг дуудмаар байна.

Өнөөдрийн Байнгын хорооны хуралд төсөв хэлэлцэхтэй холбогдуулж дараах улсууд оролцоно гэж нэрээ ирүүлсэн байна.

Сангийн сайд С.Баярцогт, мөн яамны Төсвийн бодлогын газрын дарга Б.Батжаргал,  Орлогын хэлтсийн дарга Ганбат, Төсвийн хөрөнгө оруулалтын хэлтсийн дарга Батгэрэл,  Зарлагын хэлтсийн дарга О.Нямаа, Нэгдсэн төсвийн хэлтсийн дарга Нарангэрэл, Зарлагын хэлтсийн ахлах мэргэжилтэн Мөнгөнцэцэг, мэргэжилтэн Мандуул, мэргэжилтэн Хуягцогт, мэргэжилтэн Алтанзул, мэргэжилтэн Өлзийцэцэг гэсэн ийм хүмүүс оролцоно.

Түүнээс гадна Төсвийн ерөнхийлөн захирагч нар оролцож байна. Улсын Их Хурлын Тамгын газрын Ерөнхий нарийн бичгийн дарга Ц.Шаравдорж, Үндсэн хуулийн цэцээс Дашням, Үндэсний аюулгүй байдлын зөвлөлийн дарга нар байхгүй байна уу? Төрийн албаны зөвлөлийн дарга Д.Зүмбэрэллхам,  Самбаллхүндэв, Сонгуулийн ерөнхий хорооны дарга Н.Лувсанжав, Төр, засгийн үйлчилгээ аж ахуйн газрын дарга Лосол,  Монголын үндэсний олон нийтийн радио, телевизийн дарга Наранбаатар, Монгол телевизийн захирал Оюундарь, Монголын радиогийн захирал Пүрэвдаш,  Улсын мэргэжлийн хяналтын газрын дэд дарга Ганбат, бусад холбогдох удирдлагууд, албан тушаалтнууд ирсэн байна.

Ингээд нэг жаахан бэрхшээл гараад байна. Та бүхнээс хүсэхэд, Нийгмийн бодлогын байнгын хороо, манай хоёрын хурлыг ЗО минутын зайтай тавьсан. Эдний хурал жаахан оройтож эхэлсэн. Яг төсөв хэлэлцээд, Сангийн яамны удирдлагууд тэнд суугаад байдаг. Манайх  З, 4 дүгээр асуудлыг хойшлуулаад шууд төсөв хэлэлцэж байгаа тул ийм давхцал гарчихаад байна.

Сангийн яамны Орлогын хэлтсийн дарга Ганбат, мэргэжилтнүүд байна.

Манай Байнгын хороогоор ийм ийм байгууллагуудын төсөв ордог.  Та бүхэн сайн мэдэж байгаа, дахиад танилцуулъя. Монгол Улсын Ерөнхийлөгчийн Тамгын газар,  Их Хурлын Тамгын газар, Засгийн газрын Хэрэг эрхлэх газар,  Үндсэн хуулийн цэц, Үндэсний аюулгүй байдлын зөвлөл, Төрийн албаны зөвлөл, Сонгуулийн ерөнхий зөвлөл, Төр, засгийн үйлчилгээ аж ахуйн газар Хэрэг эрхлэх газар дотроо орно, тэр явдаг. Онцгой байдлын ерөнхий газар Шадар сайдын шууд эрхлэх асуудлын хүрээнд байдаг учраас мөн Онцгой байдлын ерөнхий газрын төсөв орж ирнэ. Мэргэжлийн хяналтын ерөнхий газрын төсөв байгаа. Монголын үндэсний олон нийтийн радио телевизийн төсөв гэсэн ийм байгууллагуудын төсвийг бид хэлэлцдэг.  Энэ төсвийн ерөнхийлөн захирагчдын төсвийн төслийн талаар товчхон та бүхэнд материал тарсан байгаа. 

Сангийн яамны удирдлагууд ирэх хооронд би товчхон танилцуулж байя. Улсын  2011 оны төсвийн төсөлд тусгасан Төрийн байгуулалтын байнгын хорооны эрхлэх асуудлын чиглэлд төсвийн ерөнхийлөн захирагчдын төсвийн багц дараах байдалтай байна.

1.Ерөнхийлөгчийн Тамгын газрын даргынх  2011 оны төсвийн багцын тухай байна.  2011 оны төсвийн төслийн тооцоонд Ерөнхийлөгчийн Тамгын газрын даргын төсвийн багцын нийт зарлагын 3,9 тэрбум төгрөгөөр төлөвлөсөн нь  2009 оны гүйцэтгэлээс 72,8 хувь буюу 2,4 тэрбум төгрөгөөр, 2010 оны тодотгосон төсвөөс 18,7 хувь буюу 607,3 сая төгрөгөөр тус тус өсөхөөр төсөлд тусгасан байна.

Энэ багцын 83,2 хувь буюу 3,2 тэрбум төгрөгийг урсгал зардалд,  16,8 хувь буюу 649,8 сая төгрөгийг хөрөнгийн зардалд тусгасан байна.

Урсгал зардлын бараа үйлчилгээний зардал, төрийн тэргүүний гадаад айлчлалын зардалд 1,5 тэрбум төгрөг, гадаад зочны зардлыг 141,2 сая төгрөг, 2011 онд тохиох түүхэн тэмдэглэлт ойтой холбогдуулан төрийн одон медаль хийлгэх зардалд 236,1 сая төгрөгийг тус тус төсөлд оруулсан байна.

Ерөнхийлөгчийн Тамгын газрын  2011 оны төсвийн 93 хувь буюу 2 тэрбум 986,1 сая төгрөгийг Монгол Улсын Ерөнхийлөгчийн бодлого, үйл ажиллагааны зардалд,  7 хувь буюу 24,1 сая төгрөгийг бодлогын шинжилгээ, судалгааны ажилд зарцуулахаар төлөвлөж байгаа юм байна. 

Ерөнхийлөгчийн Тамгын газрын даргын төсвийн зардлын 20 сая төгрөгийг үндсэн үйл ажиллагааны орлогоос, 3,8 тэрбум төгрөгийг улсын төсвөөс санхүүжүүлэхээр тусгасан байна.

2.УИХ-ын Тамгын газрын Ерөнхий нарийн бичгийн даргын  2011 оны төсвийн багцад  дараах зүйлийг тусгасан байна.

2011 оны улсын төсвийн тооцоонд  төсвийн багцын нийт зарлагыг 12,5 тэрбум төгрөгөөр төсөвлөсөн.  Энэ нь  2009 оны гүйцэтгэлээс 32,5 хувь буюу 3,1 тэрбум төгрөгөөр,  2010 оны тодотгосон төлөвлөгөөнөөс 1,3 буюу 161,7 сая төгрөгөөр тус тус өсөхөөр туссан байна.

Энэ багцын 97,9 хувь буюу 12,2 тэрбум төгрөгийг урсгал зардалд, 2,1 буюу 262 сая төгрөгийг хөрөнгийн зардалд тусгахаар төлөвлөж байгаа юм байна.

Бараа үйлчилгээний бусад зардлаас гадаад албан томилолт 16,8 сая төгрөг,  2010 оны тодотгосон төлөвлөгөөнөөс 16,8 сая төгрөгөөр буурахаар төсөлд тусгасан байна. Улсын Их Хурлын Тамгын газрын Ерөнхий нарийн бичгийн даргын хөрөнгийн зардалд ирэх онд  262 сая төгрөг төсөвлөсөн нь 2010 оны батлагдсан төлөвлөгөөнөөс 68,8 хувь буюу 578 сая төгрөгөөр буурсан байна. Төсвийн төсөлд тусгагдсан хөрөнгөөр санхүүжих хөрөнгө оруулалт 162 сая төгрөг, тоног төхөөрөмж худалдан авахад 100 сая төгрөг зарцуулахаар төлөвлөсөн байна.

З.Монгол Улсын Ерөнхий сайдын 2011 оны төсвийн багцад дараах зүйлийг тусгасан байна.

2011 оны төсвийн төслийн тооцоонд Монгол Улсын Ерөнхий сайдын төсвийн багцын нийт зарлагыг 33,4 тэрбум төгрөгөөр төсөвлөсөн нь  2009 оны гүйцэтгэлээс 84,3 хувь буюу 15,3 тэрбум төгрөгөөр нэмэгдэж,  2010 оны төлөвлөгөөнөөс 4,8 хувь буюу 1,7 тэрбум төгрөгөөр буурахаар төсвийн төсөлд тусгасан байна.

Энэ багцын 78,8 хувь буюу 26,3 тэрбум төгрөгийг урсгал зардалд, 21,2 хувь буюу 7,1 тэрбум төгрөгийг хөрөнгийн зардалд зарцуулахаар тусгасан байна.

Засгийн газрын нөөц хөрөнгөнд ирэх онд 20 тэрбум төгрөг, эрсдлийн санд 5 тэрбум төгрөг зарцуулахаар мөн тусгасан байна. 

Монгол Улсын Ерөнхий сайдын хөрөнгийн зардалд ирэх онд  7,1 тэрбум төгрөг төсөвлөсөн нь  2009 оны гүйцэтгэлээс 2,8 тэрбум төгрөгөөр өсч, 2010 оны батлагдсан төлөвлөгөөнөөс  7,7 тэрбум төгрөгөөр буурахаар тусгасан байна.

Монгол Улсын Ерөнхий сайдын хөрөнгийн 5,9 тэрбум төгрөгийг төсвийн хөрөнгөөр санхүүжих хөрөнгө оруулалтад 895,2 сая төгрөг нь төсвийн хөрөнгөөр санхүүжих тоног төхөөрөмжид,  289,9 сая төгрөг нь эх засварт зарцуулахаар төсөвлөсөн байна.

4.Монгол Улсын тэргүүн шадар сайдын 2011 оны төсвийн багцад дараах зүйлийг тусгасан байна.

Тэргүүн шадар сайдын төсвийн багцын нийт зарлагыг 23,8 тэрбум төгрөгөөр төсөвлөсөн байна. Энэ нь  2009 оны гүйцэтгэлээс 31,2 хувь буюу 5,6 тэрбум төгрөгөөр, 2010 оны тодотгосон төлөвлөгөөнөөс 2,1 буюу 0,5 тэрбум төгрөгөөр тус тус өссөн байна.

Энэ багцын 61,1 хувь буюу 15 тэрбум төгрөгийг урсгал зардалд,  36,9 хувь буюу 8,8 тэрбум төгрөгийг хөрөнгийн зардалд тусгахаар оруулжээ.

Урсгал зардлын бараа үйлчилгээний зардалд 14,4 тэрбум төгрөгийг төлөвлөсөн нь  2009 оны гүйцэтгэлээс 1,7 дахин буюу 7,8 тэрбум төгрөгөөр, 2010 оны төлөвлөгөөнөөс 27 хувь буюу 3,1 тэрбум төгрөгөөр тус тус нэмэгдэхээр байна.

Тэргүүн шадар сайдын хөрөнгийн зардалд ирэх онд  8,8 тэрбум төгрөг төсөвлөсөн нь  2009 оны гүйцэтгэлээс 2,4 тэрбум төгрөгөөр, 2010 оны батлагдсан төлөвлөгөөнөөс 2,9 тэрбум төгрөгөөр тус тус буурч байгаа юм байна.

Шадар сайдын 2011 оны төсвийн багцад төсвийн нийт зарлагыг 72,6 тэрбумаар төсөвлөсөн нь  2009 оны гүйцэтгэлээс 62,2 хувь буюу 27,8 тэрбум төгрөгөөр,  2010 оны тодотгосон төлөвлөгөөнөөс 31,3 хувь буюу 17,3 тэрбум төгрөгөөр тус тус нэмэгдэхээр тусгасан байна.

Шадар сайдын урсгал зардлыг ирэх онд  50 тэрбум төгрөгөөр төсөвлөсөн байна. Урсгал зардлын бараа үйлчилгээний зардалд 47,7 тэрбум төгрөгийг төсөвлөсөн нь 2009 оны гүйцэтгэлээс 38,6 хувь буюу 13,3 тэрбум төгрөгөөр, 2010 оны тодотгосон төлөвлөгөөнөөс 20,3 хувь буюу 8 тэрбум төгрөгөөр нэмэгдсэн байна.

Бараа үйлчилгээний бусад зардлын шуудан холбооны зардал 6,8 сая төгрөгөөр, дотоод албан томилолт 26,2 сая төгрөгөөр, гадаад томилолтын арга хэмжээ 16,4 сая төгрөгөөр, урсгал засвар  104,9 сая төгрөгөөр тус тус 2010 оны тодотгосон төлөвлөгөөнөөс буурахаар байна. 

Засгийн газрын Хэрэг эрхлэх газрын даргын 2011 оны төсвийн багцад дараах зүйлийг оруулсан байна.

Багцын нийт зарлагыг 21,2 тэрбум төгрөгөөр төсөвлөсөн нь  2009 оны гүйцэтгэлээс 14,4 тэрбум төгрөгөөр,  2010 оны тодотгосон төлөвлөгөөнөөс 6,7 тэрбум төгрөгөөр тус тус өсөхөөр байна. Энэ багцын 50,6 хувь буюу 10,8 тэрбум төгрөгийг урсгалд, 49,1 хувь буюу 10,4 тэрбум төгрөгийг хөрөнгийн зардалд зарцуулахаар байна.

Урсгал зардлын бараа үйлчилгээний зардалд 10,4 тэрбум төгрөгийг төсөвлөсөн нь  2009 оны гүйцэтгэлээс 5,8 хувь буюу 5,5 тэрбумаар, 2010 оны тодотгосон төлөвлөгөөнөөс 32,1 хувь буюу 2,5 тэрбум төгрөгөөр тус тус нэмэгдэхээр байна.

Бараа үйлчилгээний бусад зардлын албан томилолтын зардлыг 11,8 сая төгрөгөөр, гадаад албан томилолт 8,9 сая төгрөгөөр,  нормын хувцас, зөөлөн эдлэлийн зардал 2,5 сая төгрөгөөр, урсгал засварын зардал 9,9 сая төгрөгөөр тус тус 2010 оны тодотгосон төлөвлөгөөнөөс буурахаар тусгасан байна.

Үндсэн хуулийн цэцийн даргын 2011 оны төсвийн багцын тухай тусгасан байгаа.

Энд Цэцийн даргын төсвийн нийт зарлагыг 417,4 сая төгрөгөөр төсөвлөсөн нь 2009 оны гүйцэтгэлээс 665 сая төгрөгөөр, 2010 оны тодотгосон төлөвлөгөөнөөс 80,7 сая төгрөгөөр тус тус буурахаар тусгасан байна.  Энэ багцын 88,8 хувь буюу 371,7 сая төгрөгийг урсгал зардалд, 11 хувь буюу 45,7 сая төгрөгийг хөрөнгийн зардалд зарцуулахаар тусгасан байна.

Үндсэн хуулийн цэцийн даргын төсвийн зардлыг 100 хувь улсын төсвөөс санхүүжүүлэхээр тусгасан байна.

Төрийн албаны зөвлөлийн даргын  2011 оны төсвийн багцыг том тоонуудыг хэлэхээ больё. Анхаарал  татаж байгаа зүйл бол Төрийн албаны зөвлөлөөс  урсгал зардлын бараа үйлчилгээний зардал 369,4 сая төгрөг. Энэ бол  2009 оныхоос 68,6 хувь буюу 150 сая төгрөгөөр,  2010 оны төлөвлөгөөнөөс 33,7 хувь буюу 93 сая төгрөгөөр нэмэгдсэн байна. 

Ерөнхий аудитын төсвийн багцын нийт зарлагыг 820,1 сая төгрөгөөр төсөвлөсөн, 2009 оны гүйцэтгэлээс 54,4 хувь буюу 288,9 сая төгрөгөөр нэмэгдсэн. 2010 оны тодотгосон төлөвлөгөөнөөс 7,3 хувь буюу 64,9 сая төгрөгөөр буурахаар тусгасан байна.

Сонгуулийн ерөнхий хорооны даргын 2011 оны төсвийн зарлагыг  7 тэрбум 459,9 сая төгрөгөөр төсөвлөсөн нь  2009 оны гүйцэтгэлээс 3,3 тэрбумаар буурч, 2010 оны тодотгосон төлөвлөгөөнөөс 7,3 тэрбум төгрөгөөр нэмэгдсэн байна.

Бараа үйлчилгээний бусад зардлыг ирэх онд 141,8 сая төгрөгөөр төлөвлөсөн байна.

Манай Тамгын газрын Байнгын хорооны ажлын албанаас ийм нэгтгэсэн дүнг ирүүлснийг та бүхэнд танилцуулж байна.

Ингээд Сангийн сайд ирсэн байна. Сангийн сайдад эхлээд микрофоноо шилжүүлье. Шууд асуулт явах юм уу? 

Ингээд Сангийн сайдаас асуух асуулттай гишүүд байна уу?  Манай Байнгын хорооны эрхлэх асуудлын хүрээнд багтдаг байгууллагуудын төсөвтэй холбоотой асуулт асууна. Бат-Үүл, Батбаяр, Раш, Батсуурь гишүүд.

Э.Бат-Үүл:  Би энэ Олон нийтийн радио, телевизийн хуультай холбогдуулаад Сангийн сайд Баярцогтоос асуух гэсэн юм.  Олон нийтийн радио, телевизийн төсөв нэлээд танагдсан байна. Олон нийтийн радио, телевизийн хуулийг гаргахад  тэгээд дараа нь Их Хурал дээр бас дахин ч ярьж үзсэн. Ер нь олон нийтийн радио телевизийн хараат бус байдлыг хангах явдлын нэг үндсэн нөхцөл нь тодорхой хувь зааж санхүүжүүлдэг байя гэсэн ийм зарчимд шилжье гэж, уг нь манай Их Хурлын гишүүд ерөнхийдөө бүгд дэмжиж ойлгож байсан.  Тэгээд яагаад ч юм бэ? Дараа нь 2 хувь гэж зааж оруулж ирэх, тэр заалтыг оруулах гэсэн чинь, ер нь олон нийтийн радио, телевизтэй холбогдсон хуулийн өөрчлөлт хийгдэх шаардлагатай байна гэж зарим гишүүд үзээд буцаагдсан. 

Радио, телевизийн үйл ажиллагааны зардал хасагдаж байгаа нь Монголын олон нийтийн радио, телевиз өөрөө бусад эх үүсвэрээс санхүүжүүлэх шууд бус арга руу орох аюул байна. Манай Их Хурлын гишүүдийн байнга анхааруулдаг зүйл.  Энэ болохгүй шүү.  Яагаад гэвэл бид нар төсвийг нь танаад байвал ерөөсөө улсын төсвөөс хуулиар санхүүждэг мэдээллийн ганц хэрэгсэл.  Сая Монголын олон нийтийн радио, телевизийг реклам явуулж байна гээд маш их шүүмжлэл гадуур өрнөсөн. Яагаад ч юм бэ? Төсвийн урд талд ийм дайралт их явсан. Ерөөсөө хуулиар статус нь тогтоогдож, төрийн санхүүжилт авдаг ганцхан газар нь олон нийтийн радио, телевиз. Энэ олон нийтийн радио, телевизийн санхүүжилтийг маш их танасан явдлыг би хувьдаа буруу гээд байгаа юм. 

Байгууллага бүр би чухал, би чухал гэдэг л дээ.  Олон улсын практикаас харахад олон нийтийн радио, телевизийн төсвийг хувь тогтоож л олгодог.  Түүнээс санхүүжилтийг нь хүрэлцэхүйц хэмжээнд олгосон байдаг.  Үүнийг дутагдсан санхүүжилтээ яаж хийнэ гэж ойлгож хассан бэ? 

С.Баярцогт:  Бат-Үүл гишүүний асуултанд хариулъя. Олон нийтийн радио, телевизийн төсвийг хасаагүй. Тэгэхээр Бат-Үүл гишүүн буруу ойлгосон байх шиг байна. Олон нийтийн радио, телевизийн төсвөөс олгодог дэмжлэг бол 3,7 тэрбум төгрөгийн татаас олгодог. Дээрээс нь яагаад ингэж хасагдсан юм шиг харагдаад байна вэ гэхээр, эдний дамжуулахын зардал нь хуучин 2 жилийн өмнө телевиз дээрээ сууж байсан. Дараа нь үүнийг  Радио, телевизийн сүлжээ компани байгуулагдаад тэр сүлжээний компани дээр суулгах ёстой гэдэг ийм асуудал ярьсан. Тэгээд энэ хоёр байгууллага хоорондоо маргалдаад байдаг учраас өнгөрсөн жил Сангийн сайдын багц дээр энэ мөнгө нь сууж байсан юм. Энэ бол дамжуулахын түрээсийн мөнгө байдаг. Үндэсний радио,  телевизийн  тодорхой хэсэг нь  хураамжаас санхүүждэг ийм л зохицуулалттай байгаа. Энэ дээр  татаасын бууралт байхгүй гэдгийг хэлэх байна.

Ц.Батбаяр:  Би 2-З асуут тодруулъя. Нэгдүгээрт, сая радио, телевиз яриад байна. Түүнтэй холбоотой энд нэг танилцуулга явж байна. Радио, сүлжээний нэвтрүүлгийн хөлсний хураамжийн тариф нь  1998 оноос хойш нэг ч тоо өөрчлөлт ороогүй гэж. Үүнийг ер нь хэний мэдлээр энд үнэ тарифын өөрчлөлт ордог юм бэ?  Мэдээж үйлдвэрлэл үйлчилгээ явуулж байгаа бүх зардлууд дандаа өсчихөөд байгаа. Үүнийг өөрчлөлт оруулаад, эндээс нь бас тодорхой хэмжээний  эрх зүйн үндэслэл гаргаад өгөх боломж нөхцөл Сангийн яаманд байдаг юм уу? 

Хоёрдугаар асуулт,  Гадаадад мөнгө төлдөг. 1 сая  гаруй доллар. Үүнийг төлөхгүйгээр шууд энэ нэвтрүүлгийг дамжуулъя гэж яваад байгаа. Энэ ямар учиртай юм бэ? Төсөвт суулгаад явж байгаа. Энэ хэний багцаар явж байна вэ? 

Гуравдугаарт, бид үндсэндээ хамгийн  түрүүлээд явуулдаг нэг байгууллага байдаг. Тэр нь Онцгой байдлын ерөнхий газар. Онцгой байдлын ерөнхий газар би ноднин  Сангийн сайдаас би бас л асууж байсан. Үүнийг тоног төхөөрөмжгүй хэдэн хүмүүсийг яаж техникжүүлэх вэ гэж. Энэ жил овоо юм тавигдаад ороод ирэх юм болов уу гэж бодсон чинь яг ноднингийн хэдэн газруудын грашийн байрнаас өөр  юм орж ирсэнгүй. Та өөрөө тэр газруудтай яг газар дээр нь очиж ажилтай нь танилцав уу? Онцгой байдал боллоо гээд өвөл ч хөөгөөд л явуулдаг, үер ус боллоо гээд хөөгөөд явуулдаг. Ноднин гэхэд Баянзүрх дүүрэгт бүхэл бүтэн үер болоод баахан айлууд урсахад хэн очсон бэ? Тэр хэд очсон. Гар хоосон, 100-д бараг 100 литр иддэг хуучин цагийн байлдааны хэдэн машинтай. Одоо шүлхий боллоо л гэж байна, онгоц сүйрлээ л гэж байна. Энэ бүх зардал чинь ямар учиртай юу ч үгүй яваад байгаа юмыг харж үзэх боломж байхгүй юу?  Ноднин таниас би яг энэ төсвийг хэлэлцэхэд асуугаад, та ирэх жилд үндсэндээ  найдвартай нэмнэ, газар дээр нь очиж үзнэ. Онцгой байдлынхан танд тэгж ажлаа танилцуулдаггүй юм уу?  Тэр байгууллагуудад нь юм хэрэггүй байгаа юм уу? Тэр байгууллагаас хүн байна уу? Танд санал өгдөг юм уу? Онцгой байдлаас хүн байна уу? Түүнийг бас хариулж өгөөч.

Энэ З асуултанд тодорхой хариулт авмаар байна.

С.Баярцогт:  Манайх технологийн хувьд хариуцах газрууд нь хариулах байхаа. Манайх бол аналоги системтэй байж байгаад дижитал системд шилжсэн. Энэ нь хоёр газар энэ интелсат, ротерын суваг ашигласны төлбөр гэж төлдөг юм билээ. Ойролцоогоор тэрбум гаруй төгрөг байнга төсөв дээр сууж явж байсан. Одоо бол дэлхий нийтээрээ аналоги системээс дижитал систем рүүгээ шилжиж байгаа. Тэр нь Засгийн газрын хуралдаанаар ороод DDCH компанид 2007 онд олгогдсон юм билээ.  Өмнөх Засгийн газрын үед.  Энэ нь явж байгаа. Үүний  үйлчилгээний төлбөр бол   жил болгон улсын төсөв дээр суугаад явж байгаа ийм л зүйл байгаа.

Ц.Батбаяр: Хэрвээ өөр нэг компани энэ мөнгийг авахгүйгээр яг энэ ажлыг чинь хийгээд яваад байгаа шүү дээ. Тэгэхээр яагаад тэр асуудлыг ярихгүйгээр, зөвшөөрөл олгогдохгүй яваад байна гэсэн асуудлыг яриад байгаа шүү дээ. Тэгэхээр үнэхээр мөнгөтэй болоод байгаа бол саяны миний хэлсэн энэ мөнгийг хасаад Онцгой байдалд өгөөд тэнд ганцхан зөвшөөрөл олгох асуудал байгаа юм. Бид мөнгө авахгүйгээр энэ үйлчилгээгий чинь хийгээд өгье гэсэн асуудал тавиад байгаа шүү дээ. Хувийн байгууллага.

С.Баярцогт: Энэ асуудлыг Мэдээлэл, харилцаа холбоо, технологийн газрынхан хариулах хэрэгтэй байх, эсхүл Хэрэг эрхлэх газраас хариулах хэрэгтэй байхаа. Сангийн яамтай холбоотой асуудал учраас бид нар мэдэхгүй байна.

Ц.Батбаяр: Тэр мөнгө төгрөгийг чинь би хэмнэе гээд хувийн байгууллагууд тавиад байхад чинь үгүй хэрэггүй гээд май үүнийг аваа гээд компанид өгөөд байдаг чинь болж байна уу? 

С.Баярцогт: Тийм юм байхгүй. Би бол таниас анх удаагаа сонсож байна. Үүнийг хариуцаж байгаа манайд агентлаг байгаа. Түүний хариуцаж байгаа эрхэлсэн сайд байгаа. Энэ хүмүүс нь бодлогын асуудлаа зохицуулах ёстой. Одоогийн хүчин төгөлдөр үйлчилж байгаа Засгийн газрын тогтоолын дагуу бид нар энд санхүүжилтийг нь хийгээд явж байгаа ийм зүйл байгаа. 

Хэрэг эрхлэх газраас юм уу? Харилцаа, холбооны зохицуулах зөвлөлөөс юм уу? Эсхүл Мэдээлэл харилцаа холбоо, технологийн газраас яг энэ асуултанд хариулах хэрэгтэй байх.

Ц.Батбаяр: Төслийг нь өгөөд, ганцхан зөвшөөрөл олгогдох асуудал дээр бүтэн жил болж байна. Адилхан нэвтрүүлэг хийдэг гэж яриад байгаа юм. Над дээр тийм санал орж ирж байсан юм.

Ө.Энхтүвшин: Энэ дээр тийм асуудал байгаад байгаа юм. Сотолайтын зардлыг хуучин Засгийн газар шууд шилжүүлдэг байснаа одоо хувийн компанид  тэр мөнгийг өгөөд, хувийн компани цааш нь тооцоо хийдэг болж байна. Энэ зөв үү? Буруу гэсэн юмыг Байнгын хороон дээр нэлээн асуудал тавигдсан байна билээ. Түүнийг Баярцогт сайд бас анхааралдаа авч, ер нь энэ зарчим зөв үү? 

Хүрэлбаатар сайдыг дуудчих, үүнийг төгсгөлд нь хариул өгүүлье. 

Ц.Батбаяр: З асуулт байсан. Тэр үнэ тарифын асуулт. 1100 төгрөг байгаа, үүнийг хаана тогтоодог юм бэ гэж байна. Засгийн газар тогтооно. Чухам яагаад нэмэхгүй байгаа юм бэ гэж асуух байх шиг байна.

С.Баярцогт: Одоогийн байдлаар Тэмдэгтийн хураамжийн хуулиар нийт хуулийн дагуу олгогдож байгаа  110 гаруй хураамж, төлбөрүүдийг авч байгаа. Хуулийн гадуур ойролцоогоор 400 гаруй хураамж бас авагдаж явж байгаа. Энэ бүгдийг нийлүүлээд  500 гаруй тэмдэгтийн хураамжийг нийлүүлээд Тэмдэгтийн хураамжийн хуулийг шинэчилсэн найруулгаар оруулж ирээд одоо яг хэлэлцүүлж байгаа.

Ц.Батбаяр: Тэгээд одоо эд нар нэмэгдэнэ гэсэн үг үү.


С.Баярцогт: Тийм. Хэлэлцүүлгийн үед  саналаа яриад, энэ асуудлыг ярих хэрэгтэй.

Б.Ганбат: -1998 онд анх хураамжийн алба  байгуулагдаад тогтоосон юм билээ. 2006 оноос хойш З удаа Засгийн газарт хүсэлт гаргасан. Тэгээд тодорхой шийдэх боломж бололцоо байхгүй байсан юм болов уу? Тэгээд яг хуулиндаа Үндэсний зөвлөлийн саналыг үндэслэн Засгийн газар тогтооно гэсэн үг, өгүүлбэртэй юм. Энэ бол манай өөрсдийн байгууллагын санхүүгийн гол эх үүсвэрийн нэг байдаг. Энэ бол нэмэгдээгүй өдий хүрсэн. Тэмдэгтийн хураамжийн юмтай бас хольж болохгүй байх л даа. Улаанбаатар хот руу орж байгаа нэг машин өдөр болгон 500 төгрөг төлдөг байхад, манайх бол сард  нэг удаа  л 1100 төгрөг авч байгаа. Энэ маань эргээд олон нийтэд зориулагддаг гэдэг утгаар нэмэх ёстой байх гэсэн саналыг байнга дэвшүүлдэг.


С.Баярцогт: Онцгой байдлынхан энэ байдлуудаа тайлбарлаад хэлэх хэрэгтэй байх. Бид  нар хөрөнгө оруулалтын асуудлыг үе шаттайгаар шийдээд явж байгаа. Ер нь бол улсын нөөцийн  20 тэрбум төгрөгийн 12-13 тэрбум төгрөгийг бид нар шууд онцгой байдалд гаргаж зарцуулж байгаа. Ерөөсөө нөөцийн хөрөнгө бол бүхэлдээ онцгой байдалд зарцуулагдах ёстой. Энэ дээр ямар нэгэн гацаа саад гаргахгүйгээр ажиллаж байгаа гэдгийг хэлэх гэсэн юм.


Ц.Батбаяр: Сангийн сайд аа, та өөрөө энэ тараасан бичгийг уншаач.  Энэ дээр Онцгой байдалтай холбоотой ганц авто машины граш гээд энэ хэдэн мөнгө чинь л явсаар байгаад өөр ямар ч юм алга байна, тоног төхөөрөмж. Та үүнийгээ унш л даа, тараасан юмаа? 


Тэгээд ийм юмаар чинь хамгийн хүнд нөхцөлд ажиллуулж байгаа хүмүүсийг яах гээд байгаа юм бэ?  Би ноднин ч асуусан, та иймэрхүү хариулт өгөөд явсан. Надад тэр бичлэг байгаа шүү.  Дахиад энэ жил овоо юм тавигдаад ороод ирэх болов уу гэсэн бас байхгүй. З тэрбум 100 төгрөг гэж байна.  Доторх тэр юм чинь үндсэндээ л 6-7  газрын, нөгөө гал унтраах ангийн депо барилга барих асуудал байна. Бусад юман дээр юу ч алга байна. Очоод нэг багаж эдэнд байх хэрэгтэй, аваарь боллоо гэхэд машин тэрэг нааш цааш зайлуулдаг чирэгч байх ёстой, хамгийн муугаар бодъё л доо. Үер боллоо гэхэд  хятадын 5 кг, З кг-ын хүрзнээс өөр юу ч алга байна. Би ийм л юмыг ноднингоос хойш, би ноднин үер болсны дараа төсөв хэлэлцэхэд яг үүнийг би таниас асууж л байсан. Энэ жил дахиад юу ч алга. Нөөцөд байгаа мөнгө хамаагүй ээ. Энэ чинь нөгөө өвс тос гээд явчихдаг.


Энд тоног төхөөрөмж, техник хэрэгслийн асуудлыг л би яриад байна.


С.Баярцогт:  Төсөв яаж хэлэлцэгдэж байгаа, ямар үе шаттай байгаа, ямар байдалтай байгааг бүгдээрээ ойлгож байгаа байх. Төсвийг бол ганцхан Сангийн яам зохиогоод баталдаггүй. Энэ нь Засгийн газраар хэлэлцэгдээд оруулж ирж байгаа.  Нэгдүгээрт, Төсвийн хүрээний мэдэгдлийг баталдаг. Төсвийн хүрээний мэдэгдлийг баталсны дараа Төсвийн ерөнхийлөн захирагч нараар хязгаарыг нь баталдаг. Тэр хязгаар дотроо бол урсгал зардал, хөрөнгө оруулалтын хязгааруудыг нь гаргаж өгдөг. Эндээ багтаагаад оруулж ирдэг. Тавьж байгаа асуудлуудыг үе шаттайгаар шийдэж байгаа. Та бол өмнөх онуудын хийсэн хөрөнгө оруулалттай харьцуулаад үзээрэй. Ер нь бол байнга нэмэгдэж байгаа. Дээрээс нь энэ улсын нөөцийн сангаас өгч байгаа мөнгөн дээр зөвхөн урсгал зардал гардаггүй ээ. Тоног төхөөрөмжүүд байнга гардаг. Дээрээс нь гарч байгаа тоног төхөөрөмж болгоныг  эргээд нөөц бүрдүүлэхдээ давхар шийддэг. Тийм учраас Онцгой байдлынхан энэ байгаа байдлаа бас Улсын Их Хурлын гишүүдэд танилцуулах хэрэгтэй. 


Ц.Батбаяр: Онцгой байдалд тэгвэл юу өгсөн юм бэ? Хэлээтэх л дээ, Амгаланбаяр байна уу? 


Ө.Энхтүвшин: Дарга нь байна уу?  Тийм юм байна уу? Төсөв дээр.


Ц.Батбаяр: Та нар санал тавиагүй юм уу? 


А.Ганбаатар: /Онцгой байдлын ерөнхий газрын Санхүү, аж ахуй, үйлчилгээний газрын дарга/ - Амгаланбаяр дарга өвчтэй байгаа, чөлөө хүссэн байгаа. 


Онцгой байдлын ерөнхий газраас жил жилийн төсвийн саналаа зохих Сангийн яаманд хүргүүлж хянуулаад, төсвийн хязгаар,төсвийн хүрээний мэдэгдлийн хүрээнд төсвүүдээ хянуулаад хэлэлцүүлээд явж байгаа. 


2008 онд Онцгой байдлын алба бол 36,1 тэрбум батлагдаж байсан.  2009 онд Онцгой байдлын ерөнхий газраас санал 128,3 тэрбумаар явж, 2009 онд батлагдахдаа  30,8 тэрбумаар батлагдсан. Онцгой байдлын ерөнхий газраас мөн  2010 онд 91,7 тэрбумаар санал өгч,  2010 онд  30,6 тэрбумаар батлагдаж байсан. Ер нь нийт батлагдсан төсвийг аваад үзэхээр жил, жилийн батлагдсан төсөв буурч байгаа. Тэгэхдээ үүнийг бид аль болох батлагдсан төсөвтөө багтаагаад төсвийн зарцуулалтаа хийх талд баримталж ажиллаж байгаа.


Хамгийн гол хоёр зардал манайд байдаг. Улсын нөөцийн бараа бүрдүүлэлтийн зардал, дээр нь хөрөнгө оруулалтын зардал гэсэн манай Онцгой байдлын асуудал эрхэлсэн байгууллагын багцад, Шадар сайдын багцад батлагдаж орж ирдэг. Энэ дүн бол жил жилдээ улсын нөөцийн бараа бүрдүүлэлтийн зардал буурч байсан боловч түрүүн Сангийн сайдын хэлдгээр Засгийн газрын нөөц сангаас энэ хөрөнгө нь эргээд батлагдаж явдаг. Харин хөрөнгө оруулалтын зардал бол 2008 оноос даруй 70 гаруй хувиар буурч, үндсэндээ 2009 онд  1,1 тэрбум, 2010 онд 2,3 тэрбум, одоо яг хянагдчихаад байгаа  2011 оны санал  бол 4,5 тэрбумаар явж байгаа. Өмнө нь авсан тоо бол 6 тэрбум явж байсан. Жил, жилийн хөрөнгө оруулалтын зардлыг аваад үзэхээр өсч байгаа боловч манай хэрэгцээ шаардлагыг төдийлөн хангаж чадахгүй байгаа. Манай албаны хэмжээний гал унтраах авто машин гэхэд л З0 хувь нь үндсэндээ ашиглалтын шаардлага хангаж байгаа. Яг бусад хүн нэг бүрийн аврах ажлын багаж хэрэгсэл гэхээр 15-20 хувь нь л шаардлага хангадаг. 2009 онд бид нар 600 сая төгрөг батлагдаад, үүгээр бид З гал унтраах машин авсан, 2009 онд 1 машин,  2010 онд  1 гал унтраах машин аваад ингээд ажил үүргээ 1, 2 машинаар ч гэсэн нэмэгдүүлээд ингээд явж байгаа. Гэхдээ энэ бол нийт хөдөөний анги, байгууллагуудын хэрэгцээ шаардлагыг хангаж чадахгүй, одоо актлах хугацаа нь дууссан, З0 гаруй жил ашиглагдаж байгаа ийм ОХУ-ын автомашинууд байгаа.


Энэ дээр Онцгой байдлын ерөнхий газраас санал хэлэхэд, сүүлд дахиад төсөв хасагдахад З галын машин гээд хянагдсан байсныг дахиад 1 болоод хасагдсан байгаа. 600 сая байсан нь 180 сая болсон. Ядаж үүнийгээ 5 машины хэмжээнд болгож өгөөч ээ, 1 тэрбум төгрөг болгож өгөөч гэсэн саналыг хэлэх байна.


Ө.Энхтүвшин: Сангийн сайдад нэмж хэлэх юм байна уу? Буураад байгаа гэж яриад байна. 


С.Баярцогт: Хөрөнгө оруулалт чинь бол нэмэгдээд байгаа шүү. Түүнийгээ олигтой хэл л дээ. 2008, 2009, 2010 онд дандаа хөрөнгө оруулалт чинь нэмэгдэж байгаа шүү дээ. Бид нар яаж нэмэхийг салбар салбар дээр нь очиж заахгүй шүү дээ. Хязгаарынхаа хүрээнд байгууллага, байгууллага нь  өөрөө  мэдээд явуулах ёстой. Түүнээс өгч байгаа бүх асуудлын хувьд бол бүх Төсвийн ерөнхийлөн захирагч хязгаараасаа хэд  дахин хэтэрсэн санал өгч байгаа. Тэгэхээр байгаа хөнжлийнхөө хэрээр хөлөө жийнэ гэдэг зарчим явагдаад, би Төсвийн ерөнхийлөн захирагч болгонд хэлж байгаа. Өөрийнхөө хязгаар дотор асуудлуудаа шийд гэж байгаа, ийм маягаар л асуудлууд шийдэгдэж байгаа. Тангараг өргөсөн төрийн албан хаагчид бол кабинетын зарчмаар ажиллаж байгаа учраас байгаа байдлаа л танилцуулаад яв.


Ц.Батбаяр: Тэгж дарамтлахгүй шүү.


С.Баярцогт: Хууль нь тийм юм чинь.


Р.Раш: Надад ийм нэг асуулт байна. УИХ-ын төсөв өнгөрсөн оныхоосоо буурч ирсэн, тэгээд бэрхшээлүүдээ  Тамгын газар зөндөө л тоочдог юм билээ. Ер нь Их Хурал гэдэг чинь шоовдор хүүхэд маягаар  ноолуулж баймааргүй юм шиг байна. Тавьж байгаа хэдэн төгрөгийг харж үзэж болоогүй юу? Асуулт, санал маягтай юм болж байх шиг байна. Нэг их сүрхий юм биш юм билээ, нэгдүгээрт.


Хоёрдугаарт нь, олон нийтийн радио телевизийн талаар яригдаад байгаа зүйлүүдийг, тавигдаж байгаа асуудлыг хүндэтгэж, үүнийг харж үзмээр байна. Үнэхээр  төсвөөс очих дэмжлэг нь тааруухан байх юм бол  ямар нэгэн байдлаар үйлчилгээний тарифыг нэмэгдүүлж таарна. Тариф өсгөх замаар асуудлыг шийддэг тэр шийдэл бол эцсийн үр дүндээ ямархуу байдлаар тусдаг билээ гэдгийг цөмөөрөө мэднэ. Тэр мэдээллийн чанар, нэвтрүүлгийн өгөөж, хүртээмж, прагматик байдал, бүхий л юманд тусч таарна. Үүний талаар би лекц уншаад яахав. Энэ дээр нь бас санал маягтай, дэмжмээр байна гэж хэлэх байна. Асуулт маягтай бас.


Ө.Энхтүвшин: Шаравдорж дарга хариулах уу? 


Ц.Шаравдорж:  Улсын Их Хурлын хэвийн үйл ажиллагааг хангах, Их Хурлын гишүүдийн бүрэн эрхийг хэрэгжүүлэхэд нь бүхий л бололцоогоор хангах үүргийг Улсын Их Хурлын Тамгын газар хүлээдэг. Үүний гол нөхцөл бол төсөв байдаг. Тэгээд  2010 онд бид бас зохих хэмжээний төсвөө хасуулаад, тэгж байгаад болъё доо гэсэн. Гэтэл энэ оны хувьд урьд урьдахаасаа нэлээн хасагдсан төсөв орж ирсэн нь үнэн юм.  Тухайлбал, УИХ-д өргөн барьсан төсөлд  2010 оныхоос  578 сая төгрөгөөр, УИХ-аас хүргүүлсэн төсвөөс 378 сая төгрөгөөр буурч тусгагдсан. Тэр болгоныг би энд яриад яахав.  


Хоёр зүйлийг би энд зориуд хэлмээр санагдаад байгаа юм. Ер нь Улсын Их Хурлын хэвийн үйл ажиллагаа гэдэг бол их олон  хүчин зүйлтэй холбоотой. Тухайлбал, техникийн шинэчлэл байнгын хийгдэж байх ёстой. Хэрэглэгчид олонтой. Манай УИХ-ын гишүүд, Тамгын газрынхны хэрэглэдэг техник хэрэгсэл бол өдөр, цагаар хоцрогддог. Жишээ нь, техникийн аналоги системээс дижитал систем рүү орлоо гэж. Гэтэл үүний зэрэгцээ жишээ нь УИХ-ын гишүүдийн  цаасгүй технологи руу орох бэлтгэлийг бид хангах ёстой. Ингээд бодоод үзэхээр бидэнд  байнгын техникийн шинэчлэл хэрэгтэй байдаг. Тийм учраас  техник, хэрэгсэл, тоног төхөөрөмж худалдан авах зайлшгүй шаардлагатай  178 сая төгрөгийг баталж өгөөч гэсэн ийм санал байгаа юм.


Сая эрхэм гишүүн Раш хэллээ. Төрийн эрх барих дээд  энэ эрх мэдлийг хэрэгжүүлж байдаг төрийн институцийн хэвийн ажиллагааг хангах талд төсвийг нь хангалттай өгч баймаар байгаа юм. Үүнийгээ бид хангаж өгч чаддаггүйгээс УИХ-ын гишүүдийн томилолт, ажиллагаа их хохирч байдаг. Үүнийг л би зориуд хэлмээр байна. Ийм учраас бид саналаа Их Хурлын гишүүдийн сонорт хүргэсэн. 


Хоёрдугаар асуудал бол УИХ-ын гишүүд маань хүн юм учраас амьдралын зайлшгүй дэмжлэг туслалцаа  их хэрэгтэй байдаг. Зарим эрхэм гишүүдийн орон сууцны хангамж, бололцоо ч их хүнд. Үүнийгээ төрийн түшээ гэж яриад, даруухан загнаад явдаг болохоос биш хүний зэрэгтэй амьдрах нөхцөлийг төр хангаж байх ёстой гэж боддог. Жил жилдээ тодорхой хэмжээний хэдэн төгрөг тавиулаад, үүнээс нь 5, 10-аар нь бид орон сууцны дэмжлэг гэж гишүүддээ өгдөг. Гэтэл энэ жил огт хасчихсан. Их Хурлын гишүүд маань хэнд хандаж, тэр туслалцаа дэмжлэг авах юм бэ? Төрийн түшээ гэдэг энэ эрхэм бөгөөд хариуцлагатай албыг хийснийхээ хариуд хэцүүхэн байдалд амьдрах бол хэцүү шүү дээ. Үүнийг би Их Хурлын гишүүдийн нэрийн өмнөөс Засгийн газарт хандаж, Тамгын газрын Ерөнхий нарийн бичгийн даргын хувьд би зориуд хэлмээр байна.


Бүх хэмжээгээр бидний санасан, бодсоныг гүйцэлдүүлэх хэцүү л байх. Гэхдээ  2010 оны төсвөөс хасагдчихаад байгаа үүнийг үгүйдээ хэвийн хэмжээнд нь  2010 ондоо байсан хэмжээнд нь өгвөл нийтдээ 378 сая төгрөгийг нэмж тусгах асуудлыг тавьж байгаа. Үүнийг шийдэж өгөөч гэж хүсч байна.


Ж.Батсуурь:  Баярлалаа. Жил бүр бид төсвийн гол анхаарлыг хөрөнгө оруулалтандаа анхаараад, төрийн төсөвт байгууллагуудынхаа урсгал зардалд огт анхаарал хандуулахгүй байна. Тийм учраас цалингийн өсөлтөөр нь, төсөвт байгууллагын урсгал зардал өссөн гэж тэмдэглэчихээд, тэгээд сүүлийн хэдэн жилд нэг ажиглагдаад байгаа зүйл  төсөв, эдийн засгийн өсөлтийг хөрөнгө оруулалтанд зарцуулаад. Хөрөнгө оруулалтанд зарцуулж байгаа тэр хөрөнгө нь огт үр ашиг гэдэг ойлголтыг ерөөсөө ярихаа больчихсон. Тийм учраас хөрөнгө оруулалтын мөнгөнөөс янз бүрийн юманд тавьчихаад, янз бүрийн юм худалдаж аваад, тараагаад л явж байгаа. Тийм учраас энэ дээр онцгой анхаарлаа хандуулах хэрэгтэй. Ер нь төсөвт байгууллагуудын урсгал зардал, үйл ажиллагаагаа хэвийн өнөөгийн нөхцөлд  шаардлага хангасан төрийн үйлчилгээ үзүүлэхэд нь шаардлагатай зардлуудыг эргэж авч үзээд, нэлээн дорвитой анхаарал хандуулж болдоггүй юм уу  гэсэн нэг ийм асуулт байна.


Хоёрдугаарт, ер нь 2008-2012 оны Монгол Улсын Засгийн газрын мөрийн хөтөлбөрт тодорхой тусгагдсан нэг зүйл бол цалин, тэтгэвэр, тэтгэмжийг үндсэнд нь 2008 оны түвшнээс  2 дахин нэмэгдүүлнэ гээд заасан байгаа. Хэл амтай 30 хувь дөнгөж сая л яригдаад өнгөрлөө.  2011 оны төсөв ингээд батлагдчихвал  2012 онд нэмэгдэх боломж ер нь байгаа ч юм уу? Үгүй ч юм уу? Тэгэхээр энэ мөрийн хөтөлбөрт тусгагдсан цалин, тэтгэвэр, тэтгэмжийг нэмэгдүүлэх асуудлыг 2011 оны төсөвт  яаж тооцож байгаа вэ гэсэн ийм хоёр үндсэн чиглэлийн асуулт байна. Тэгээд энэ төсөвт байгууллагын ганц нэг нь ярьж байна. Тийм учраас  төрийн гол гол үйлчилгээ үзүүлж байгаа, ялангуяа улс орны хэмжээнд үйлчилгээ үзүүлж байгаа байгууллагуудынхаа, бид бол хөрөнгө оруулалтыг эргэж хараад жаахан, хуучин буруу ашигласан барилга л байх юм бол өө шинэ барилга барья гээд дайрч давшилдаг, довтолдог болчихжээ, сүүлийн жилүүдэд. Тийм учраас ингэж барилгыг тийм амар шинэчлээд, шинээр бариад, хуучныг нь устгаад байдаг зүйл уг нь бол биш шүү дээ. Нэлээн насжилт урттай. Бас дотуур, гадуур хувцсыг нь солиод зөв ашиглаад явах юм бол хэдэн зуун жилээр яригддаг, насжилттай эд л дээ. Тэгэхээр сүүлийн үеийн хандлага бол байгууллага болгон шинэ контор, шинэ барилга, зарим аймгуудын ирүүлсэн саналыг харж байхад, бүх сургууль, цэцэрлэг, эмнэлгээ бүгдийг шинээр барина гээд. Цаана нь сумын нэр үлдээгүй ингээд явуулсан байх жишээтэй. 


Тийм учраас хөрөнгө  оруулалтын үр ашиг гэдгийг хангалттай сайн тооцож үзье. Төсвийн байгууллагуудынхаа үйл ажиллагааг хэвийн явуулахад онцгой явуулах асуудалд  онцгой анхаарч  энэ яриад байгаа байгууллагын удирдлагууд, байгууллагуудаас ирүүлээд байгаа саналуудыг хангалттай авч үзэж, яагаад болохгүй байна вэ гэсэн ийм хоёр чиглэлийн асуулт байна.


С.Баярцогт:  Батсуурь гишүүний асуултанд хариулъя. Урсгал зардлын хувьд  2008-2009 онд тодорхой хэмжээгээр бууруулсан.  2011 оны хувьд урсгал зардлыг бүх төсвийн ерөнхийлөн захирагч дээр бололцоотой хэмжээнд тавьж өгсөн байгаа. Энэ дээр Төсвийн ерөнхийлөн захирагчийн зүгээс урсгал зардалтай холбогдсон асуудал байхгүй гэдгийг хэлэх гэсэн юм.


Хоёрдугаар асуудлын хувьд цалингийн нэмэгдлийн талд яг энэ 2011 оны төсөвт орж ирж суугаагүй.  2010 оны  10 сарын 1-нээс цалин, тэтгэврийг  30 хувь нэмсэн. Тэгээд энэ нэмэгдэл одоогийн байдлаар тодорхой хэмжээний урсгал зардал дээр  ачаалал өгөөд явж байгаа. Ер нь бүгд мэдэж байгаа. Төсвийн зарлага З ихнаяд 995 тэрбум төгрөгөөр өргөн баригдсан. ДНБ-ний  50 хувиас хэтэрсэн байгаа.  Төсвийн алдагдал 8,6 хувьтай байгаа. Энэ бол санхүүжүүлэх эх үүсвэртээ алдагдал нь эцэстээ тулчихсан байгаа. Үүнээс илүү зардал гарах юм бол санхүүжүүлэх эх үүсвэргүй байгаа гэдгийг хэлэх гэсэн юм.


Тийм учраас Улсын Их Хурал дээр хэлэлцүүлсэн хоёр ч хэлэлцүүлэг, бодит байдлыг тайлбарлахдаа  2008-2009 оныг дамнасан дэлхий нийтийг хамарсан хямралын гүн гүнзгий нэрвэгдсэн улсуудын нэг нь Монгол Улс. Богино хугацаанд гарч чадсан. Тийм учраас  2008 онд Засгийн газрын мөрийн хөтөлбөр боловсруулж байх үед хямрал эхлээгүй байсан. Тэр үед асуудлуудыг нэлээн өөдрөгөөр харж байсан учраас олон зүйл орсон байсан. Тэгээд энэ бодит байдлыг Улсын Их Хурлын гишүүд бүгд ойлгож байгаа байх гэж ингэж бодож байна.


Ө.Энхтүвшин: Асуулт асууж дууслаа. Үг хэлэх гишүүн байна уу? Барах байхгүй биз дээ? Батбаяр, Загджав, Лүндээжанцан, Бат-Үүл, Батсуурь


Ц.Батбаяр: Бид нэг л юмыг бодох хэрэгтэй. Мэдээж үе үеийн Сангийн сайд нар дандаа л юмыг хасдаг. Төсөв яаж хийдгийг би бас мэднэ шүү дээ. Би 1990 оноос хойш энэ дүүрэг, хотын төсөвтэй орооцолдож байсан хүн.  Сангийн сайд багцаа аваад тэдэн төгрөг гээд шидчихдэг. Тэр тусмаа үг хэлэхээр хүлээж авдаггүй, тайлбарлахаараа янз бүрийн  шалтгаанаар тайлбарладаг.  Өөрснийхөө гаргаж байгаа бодол санааг өрөөлдөө зөв гэж бодоод тайлбарлаад байдаг ийм л юм хийгээд байгаа юм. Жишээ нь,  Зүүнхараатай холбоотой нэг асуудлыг яръя. Зүүнхараад зам тавигдаад, Улаанбаатар хотод байхгүй  спорт заал байгуулагдсан. Тэр нь хаанахын хөрөнгөөр тавигдсан бэ гэхээр Бороо гоульдын хөрөнгөөр тавигдсан гэж байгаа. Уг нь тэр мөнгө төсөвт орж ирж зарцуулагдах ёстой мөнгө. Тэнд байсан гэдгээр далимдуулаад ийм л төсвийг бид хийгээд яваа юм. Яг өнөөдөр хэрэгцээтэй газар нь юм барина. Тийм учраас би энэ дээр анхаараач гэж хэлээд байгаа юм. Радио телевиз байна, Онцгой байдал, Тамгын газар байна. 


Тамгын газар үндсэндээ сүүлдээ би бол дүү нараас зугатааж байна.  Хэдэн төгрөг өгөөч, тэгээч ингээч гээд л явдаг.  Хүн нэг, хоёр удаа өгдөг юм байна. Сүүлдээ утас дуугарахаар айж байгаа. Тэгээд тэр дүүрэг, хорооны тэр иргэн гээд, өнөөдөр хасагдаж байгаа дүүргийн шатахуун, бензин, бусад зардлууд гээд л хасчихаж байгаа юм, Их Хурлаас. Өөрснөөсөө эхэлье гээд. Сайд нараас хасагдсан юм байна уу?  Сангийн сайд аа. Үүнийг дараагийн хуралд гаргаад өгөөрэй. Энэ жилийн Их Хурлаас гишүүдээс хассан, Тамгын газраас хассан. Сайд нараас хэнээс хэдэн төгрөг хассан бэ гэдгийг олоод надад танилцуулаад өгөөч, Сангийн яам.  Тэгэхгүй бол бид сая хэлж байна. Шаравдорж даргын хэлж байгаа үнэн шүү дээ, нэрэлхсэндээ л явж байгаа юм. Заримдаа Их Хурлын гишүүн болсондоо заримдаа гутардаг.  Сонгогчид ирж асуудал тавьдаг, эргээд нөгөө асуудлуудыг нь шийдэж чаддаггүй, тэгээд худалч, худлаа ярьдаг гэдэг асуудал ярьдаг ийм л зарчим байна. Адаглаад өвчтэй хүн, гэр оронгүй хүнд гэр аваад өгчих асуудлыг шийдэж чадахгүй байна. Өргөдөл хэдэн мянгаараа ирж байна. Надад гэхэд гэр хүссэн  3000 өргөдөл байна. Манай Баянзүрх өөрөө ч том дүүрэг юм, Налайх дүүрэг бас том. Тэгээд амьдрал нь дандаа хүнд юм. Дандаа хөдөөнөөс орж ирсэн. Гэрэлтүүлгийн асуудал байхгүй гэх мэтээр яриад байвал түүнийг чинь дандаа  л компани, хүнээс гуйж байна. Өнөөдөр тэр компани тусалж байна, түүнийг дэмжээд өгөөч гэх мэт ийм л юмнаас бид ангижирмаар байна. 


Тэгээд Сангийн сайд ярихаараа, Ерөнхий сайд ярихаараа үнэхээр эдийн засаг сайжраад байна, та нөхдийн амьдрал сайхан болоод байна гэж ярьчихаад, яг бодит амьдрал дээр очихоор худлаа эсрэгээрээ яваад байгаа юм. Ярьдаг нь нэг ондоо, үйлдэл нь нэг ондоо болоод байна. Тийм учраас энэ дээр анхаарлаа хандуулж ажиллаач. Ноднингийн байгаа төсөв яг л түвшиндээ, тэгээд сая ч хэлж байна. Хэд хэдэн газрынх нэмэгдээд байдаг, зарим газрууд нь хасагдаад байдаг. Энхтүвшин дарга ярилаа шүү дээ. Тэр газрынхыг нэмэгдлээ гээд. Ийм л харьцангуй юм оруулж ирээд байгаа юм. Тийм учраас энэ дээр онцгой анхаарч өгөөч ээ. Тэгээд төрийн ажил хийснийхээ төлөө дандаа хүнээс юм гуйдаг ийм байдалд баймааргүй байна гэсэн асуулт байгаа юм.


Дараагийн дугаарт тэр Онцгой байдалтай холбоотой асуудлыг би зориуд ярьсан. Сангийн сайд Онцгой байдлынхныг анхаараач. Энд тэнд зам боогдохоор энэ сайдыг авч газар дээр нь очиж танилцуулаад, яаж ажилладаг талаар өөрийнх нь биеэр үзүүлэх хэрэгтэй. Ер нь хүн өөрийнхөө биеэр мэдэрч байж л зовлонг мэддэг л дээ. Тийм учраас энэ талд анхаараач. Манай Байнгын хорооны гишүүд маань Онцгой байдлын ерөнхий газрын техник, барилга, тоног төхөөрөмжид 2 тэрбум төгрөгийн хөрөнгө оруулалтыг нэмж оруулаач гэдэг саналаар би санал хураалгана. Энэ саналыг дэмжиж өгөөч. 2 тэрбум төгрөг олох арга, орлогыг нь би олъё.  Би бас тэр ажлын хэсэгт байгаа. Сангийн сайддаа тусалъя. Тийм учраас энэ чиглэлд анхаарлаа хандуулж өгөөч.


Гурав дахь асуудал, Сонгуулийн ерөнхий хороотой холбоотой асуудал дээр энэ тараасан материал дотор ганцхан тоног төхөөрөмж худалдан авахад гэсэн ийм заалт байгаа. Энэ нэр томъёог жаахан өөрчлөөд, энэ дээр санал хураалгаж өгөөч. 


Ө.Энхтүвшин: 7,5 тэрбум дээр үү? 


Ц.Батбаяр: Энд ингэсэн байгаа юм. Сонгуулийн саналыг автоматаар тоолох техник хэрэгсэл гэж ганцхан тоног төхөөрөмж болчихоод байгаа юм. Энэ чинь цаана нь программ хангамж, бусад үйл ажиллагаа гэж байна. Үүнийг ингэж оруулмаар байна. Сонгуулийн үйл ажиллагааг автоматжуулах тоног төхөөрөмж, техник хэрэгсэл, программ хангамж гэсэн үг найруулгын хувьд өөрчилж өгөөч гэсэн ийм санал байна.


Ө.Энхтүвшин: Раш гишүүн


Р.Раш: Би санал хураалгах томъёоллоо өгчихсөн болох уу? Заавал нэмж  тайлбарлах уу? 


Ө.Энхтүвшин: Шаардлагагүй. Батсуурь


Ж.Батсуурь: Би сая асуулт асуухдаа тодорхой санал хэлсэн. Үр ашиггүй хөрөнгө оруулалт нэрээр зарцуулж байгаа хөрөнгөө хязгаарлаад, хөрөнгө оруулалт дээр онцгой анхаарал хандуулж, үнэхээрийн шаардлагатай объектуудад хөрөнгө оруулж, хөрөнгө оруулалтын үр ашгийг нэмэгдүүлэх асуудлыг сайжруулж авч үзмээр байна. Эндээс юу гарч байна вэ гэхээр, хөрөнгө оруулалтанд анхаарч, хэтэрхий их хөрөнгө цацаад, төсвийн урсгал төсөвтөө төрийн захиргааны ард иргэдэд үйлчилгээ үзүүлж байгаа байгууллагуудынхаа үйл ажиллагааны зардал дээр анхаарал хандуулж, эндээс  байгууллагууд маань их олон төрлийн санал хэлж байгаа. Үйл ажиллагаагаа хэвийн явуулах, ард иргэдэд үзүүлж байгаа үйлчилгээг чанаржуулах, сайжруулах энэ асуудалд анхаарал хандуулж, энэ рүүгээ жаахан хөрөнгө нэмэгдүүлэх арга хэмжээг зохион байгуулаач гэлдэг саналыг хэлж байна. 


Монгол Улсын Засгийн газрын мөрийн хөтөлбөрт 4 жилийн оргил ачааллын жил 2011 он байх учиртай. Энэ оргил ачааллын жилд цалин, тэтгэвэр, тэтгэмжийн асуудал байгаа. Тэтгэврийн зөрүү арилгамаар байна гэж иргэд байнга ярьж байгаа. 1995 оноос өмнө тэтгэвэрт гарсан хүмүүс, түүнээс хойш ажил төрлөө хийгээд тэтгэвэрт гарсан хүмүүс тухайн үеийн авч байгаа цалингийн зөрүүнээс болоод тэтгэвэр нь өөр өөрөөр тогтоогдсон гэх мэтчилэн, энд нэлээн анхаарал хандуулж, цалин, тэтгэвэр, тэтгэмжийг нэмэгдүүлэх асуудалдаа  2011 онд багтааж зайлшгүй дараагийн нэмэгдлийн асуудлыг шийдэх шаардлагатай байгаа шүү. Үүнийгээ төсөв, төсвийнхөө орлогод тооцож үзээч гэдэг саналыг хэлж байна. Баярлалаа.


Ө.Энхтүвшин: Раш


Р.Раш: Энэ төсвийн зарлагыг нэмэх талаар түрүүнд хоёр байгууллагын нэр дээр асуулт тавьсан. Одоо санал хураалгана.  Тодорхой тоо тавьсан. Үүнийг  зардлыг нэмэх, үнийг хөөрөгдөх талаар Раш гэдэг хүн ярьж байгаа юм биш. Гол нь мэдээж  хөнжлийнхөө хэрээр хөлөө жийнэ. Орлого нэмэгдүүлэх ёстой. Үдээс хойш Эдийн засгийн байнгын хороо хуралдана. Дараагаар нь Төсвийн байнгын хороо хуралдаж таарна. Гол нь энэ  орлогын эх үүсвэр, санхүүжилтийн эх үүсвэрийг бий болгох талд манай Сангийн яам улмаар Засгийн газар нэлээн хөөцөлдөх учиртай. Болж өгвөл ард иргэдийн хармаа руу бага орсон, жинхэнэ орлогыг нэмэгдүүлэх боломжтой тэр хэсэг дээрээ л ажиллах хэрэгтэй юм шиг санагдаж байгаагаа би дашрамд хэлье гэж бодож байна.


Д.Загджав:  2011 оны төсвийн талаарх Засгийн газраас орж ирсэн төсвийн төслийг үндсэнд нь дэмжиж байна. Бид нар байнга хөрөнгө оруулалтын үр ашгийг нэмэгдүүлэх, тэр дотроо аль болох арвилан хэмнэж, төсвийг үр ашигтай зарцуулах, тэгээд цаашилбал хөнжлийнхөө хэрээр хөлөө жийнэ гэж ярьсаар удаж байгаа юм. 


Монгол Улс чинь өнөөдөр бас мөнгөтэй байгаа гэж ойлгож байгаа. Бид нар олж болох боломжуудыг ашиглахгүй, дайчлахгүй явж байгаа. Ялангуяа стратегийн орд газруудыг эдийн засгийн эргэлтэнд оруулснаар хөрөнгийн тодорхой эх үүсвэр, найдвартай хуримтлагдах хөрөнгө бүрдсэн. Үүнийгээ яагаад хуваарилалтад оруулдаггүй юм бэ? Тэр нь ойлгомжгүй байгаа. Тийм болохоор зарим зүйл дээр тавиу хандаж байвал яасан юм бэ гэж ойлгож байгаа. Энд ихэвчлэн төсөвт байгууллагуудын удирдлагууд оролцож байна. УИХ-ын Тамгын газраас эхлээд зардал байхгүй гэсэн юм яриад сууж байдаг. Энэ арчаагүй байдлаа жаахан өөрчлөөд, бэлтэй юм шиг загнаж байвал яасан юм бэ? Монгол орны эдийн засгийн үнэлэмж, олон улсын түвшинд өсч, зарим компаниуд хүртэл хагас тэрбум, тэрбум хүртэл долларыг гадна, дотны зах зээлд босгож чадаж байна. Гадаадын иргэд хүртэл хэдэн тэрбум долларыг босгоод, Монголын хөрөнгөн дээр тулгуурлаад тоглочихож чадаж байна. Ийм үед улс орон өөрийн гэсэн бодлоготой хандаж, тоймтой тодорхой асуудлуудыг хийж хэрэгжүүлмээр санагдаж байна.


Өнөөдөр бид нар энэ төсвийг үндсэнд нь дэмжээд, дээрээс нь зарим зүйлийг нэмэхээр бол болмоор байх юм.  Бид нар нээлттэй, ардчилалтай ийм нийгэмд амьдарч байгаа. Жишээ хэлэхэд, Монголын үндэсний олон нийтийн радио, телевизийн байгууллагыг өөд нь татаад явмаар санагддаг юм. Аль 20 дугаар зуунаас хойш  1998 оноос хойш энэ байгууллагын үйлчилгээний үнэ тариф  өсөөгүй байдаг. Тэгсэн мөртлөө реклам зар сурталчилгааны зардлыг тодорхой хэмжээгээр танаад заагаад өгсөн. Үүнийг нэмэгдүүлэх, эдний төсвийг жил бүр хасч, бууруулдгийг  больж, болж өгвөл боломжийн хэмжээгээр баталж өгөх. Мэдээллийг дамжуулдаг зардлыг төсөв дээр нь нэмж тусгах гэсэн иймэрхүү арга хэмжээнүүдийг авч өгвөл яасан юм бэ гэсэн саналтай байна.


Үүнтэй адилхан энд байгаа бусад байгууллагуудыг ч гэсэн боломжийн хэрээр төсвийг болдогсон бол нэмэх бодолтой байна. Баярлалаа.


Д.Очирбат: Хоёр санал хэлье. Улаанбаатар хот маань яах аргагүй газар доогуурх байгууламж, хот төлөвлөлт, Улаанбаатар хот сая гаруй хүн амтай. Улаанбаатар хотын төсөв үнэхээр хүрэлцдэггүй.


Орон нутгийн төсвөөс улсын төсөвт татан төвлөрүүлэх 44 тэрбум төгрөг тавигдсан байгаа. Бүр тэглэх нь хаашаа юм бэ? Үүнийхээ  50 хувиар нь 22 тэрбум төгрөгийг нь улсын төсөвт татан төвлөрүүлээд, үлдсэн  22 тэрбум төгрөгийг нийслэл Улаанбаатар хотод үлдээе гэсэн ийм саналыг оруулж байгаа юм. Өнөөдөр үерийн далан сувгийн асуудал байна, гэрэлтүүлэг байна. Цахилгаан, тээвэр, газар доогуурх байгууламжууд, 40-50 оны үед баригдсан, одоо хуучраад, зөвхөн амь аргацаах маягаар түр зуурын засвар хийгээд явж байгаа үед нь энэ татан төвлөрүүлэх орлогын 44 тэрбум төгрөгийн 22 тэрбум төгрөгийг Улаанбаатар хотод үлдээе гэсэн ийм саналыг оруулж байна.


Хоёр дахь асуудал нь,  өнгөрсөн жилд шүлхий өвчин гээд одоо хүртэл дарагдахгүй яваад байна. Онцгой байдлын ерөнхий газартаа энэ зарим нэг хөрөнгө оруулалтын чиглэлийн юм уу? Техник, туслалцааны тусламж дэмжлэгийг бид нар Төрийн байгуулалтын байнгын хорооноос дэмжиж оруулж өгөх ёстой юм. Би сая Нийгмийн бодлогын байнгын хорооны хуралд орчихоод ирсэн. Хүний эрүүл мэндийн төлөө, эрүүл мэндийг сахин хамгаалах нь Монгол Улсын Засгийн газрын үүрэг. Тэгэхдээ өнөөдөр алслагдсан уудам, нутаг дэвсгэртэй Монгол оронд 800 км-ийн цаана нэг хүн төрөх гээд эсхүл яаралтай тусламж, яаралтай хагалгаанд орох гээд байж байхад нь очоод авчих нисдэг тэрэгтэй болмоор байна, яаралтай түргэн тусламжийн. Түүнтэй адилхан Онцгой байдлын, магадгүй хөрөнгө санхүү нь дутагдалтай байна гэж үзвэл Онцгой байдлын ерөнхий газартай юм уу? Эсхүл энэ Эрүүл мэндийн яамтай хамтраад дунд нь яаралтай түргэн тусламжийн иргэддээ үйлчилгээ үзүүлдэг ийм боломжийн нисдэг тэрэг байдаг юм уу? Эсхүл өөр ямар техник туслалцаа байдаг юм бэ? Ийм туслалцааг бид  Төрийн байгуулалтын байнгын хорооноос дэмжиж оруулж өгөх ийм саналыг оруулж байгаа юм. 


Э.Бат-Үүл: Мэдээж хэрэг төсөв ярилцахаар зэрэг  байгууллага бүхэн л тэргүүлэх ач холбогдолтой болоод, байгууллага бүхний төсвийн тухай гишүүд шүүрч ярьдаг. Би бас тэгж байж магадгүй. Гэхдээ үнэхээр ач холбогдолтой гэдгийг л үндэслэж нэг зүйлийг хэлмээр байна. Монголын олон нийтийн радио телевизийн төсөвтэй холбогдуулж ярих гээд байгаа юм. Мэдээж хэрэг манай Их Хурлын гишүүд сайн ойлгодог. Энэ нийгэмд ямар мэдээлэл хүрч байна вэ? Тэр мэдээллийн хүрээнд үйл ажиллагаагаа явуулдаг. Үнэн зөв мэдээлэл очвол зөв л ойлголттой болдог. Худлаа мэдээ очих юм бол буруу ойлголттой, буруу тийшээ явдаг.  Жишээ нь, өнөөдөр бүх хэвлэл мэдээллийн хэрэгслүүд нийлж байгаад, УИХ тарсан гэнээ гээд зарлах юм бол маргааш бүх ард иргэд нь УИХ тарсан гэнээ,  дараагийн сонгуульд орно гэж бодоод л явна. Мэдээлэл яаж өгснөөс манай ард иргэдийн үйл явцыг эргэцүүлж бодож, сэтгэж байгаа тэр байдал нь тодорхойлогдоод байгааг манай Их Хурлын гишүүд маш сайн ойлгодог. 


Монголын үндэсний олон нийтийн радио, телевизийн хуулийг баталж байхад тодорхой саналууд гарч байсан. Радио, телевизийн ажилчдад хувьцаагий нь өгөөд, Хувьцаат компани болгоод арилжааны зориулалтаар гаргая гэж тодорхой саналууд орж ирж байсан. Тэгэхэд УИХ-ын гишүүд юу гэж эсэргүүцэж байсан бэ гэхээр, төрийн мэдээллийг тэгээд хэн хүргэх юм бэ?   гэсэн асуудлыг тавьсан. Одоо үнэнийг хэлэхэд, тэр мэдээллийг төсвөөс санхүүжилт авдгийнхаа хувьд Олон нийтийн радио, телевиз ард иргэдэд ямар нэгэн хачир чимэггүй хүргээд байгаа юм. 


Мэдээж манай хувийн телевизүүр тэр болгон санаатайгаар мэдэн будилдаггүй ч гэсэн шаардлага гарвал эздийнхээ захиалга, даалгавраар л ажилладаг. Шаардлага гарвал хөрөнгө оруулагч, эзэн нь юу хүсч байна вэ? Түүнийг л хэлдэг шүү дээ.  Жишээ нь, Бат-Үүл гишүүнд  дургүй болох юм бол  Бат-Үүл гишүүнийг л бөмбөгддөг тийм л хэрэгсэл болдог. Улсын Их Хурлын гишүүдийг радио, телевизүүд тодорхой захиалга ч юм уу? Тодорхой санаа бодолтойгоор байнга л дайрч давшилж байдаг. Улс төрчийг сонингоор алдаг юм гэнэ билээ гэдэг шиг.  Тэгээд ийм байдлаас өнөөдөр арай ангид, арай  төрийн мэдээллийг олон түмэнд хүргэж байгаа нь яг үнэндээ үндэсний олон нийтийн радио телевиз. Бас хуулиар оногдсон гэгээрлийн олон ажил хийж байна. Хувийн радио, телевизид тийм үүрэг байхгүй.  Эзнийхээ юу хэлснийг л ярина.


Тэгтэл Хувьцаат компани болгоод ажилчид нь өгье, мэргэжлийн байгууллагад нь өгье гэхээр үгүй гэчихээд, Олон нийтийн радио, телевизийг авч үлдчихээд, өнөөдөр ямар ч техник, технологийн шинэчлэл байхгүй, юу ч байхгүй, тэгээд санхүүжилт нь дутахаар далдуур санхүүжилт авдаг юм шиг байгаа юм. Би зарим нэг нэвтрүүлгийг хараад байхад, далдуур авдаг юм шиг байгаа. Ийм байдалд оруулчихсан яваад байгаа юм.  Тэгээд би одоо энэ санхүүжилтийг уг нь хасахгүй, энэ жил нэмэхээр ярих ёстой. Үндэсний зөвлөл нь асуудал оруулж ирэх ёстой байсан юм. Харамсалтай нь энэ үндэсний зөвлөлийг бид нар олигтойхон ч томилж чадахгүй юм. Санхүүжилтийг олигтой өгөөгүйгээс болоод энэ олон нийтийн радио телевизийн үүрэг, хууль нь хэрэгжиж чадахгүй байна. Бид үүнийг нэгмөсөн шийдээд, нэг бол тогтоосон хувиар нь санхүүжилтийг өгдөг, нэг бол яршиг тэр хувьцаат компани болгоод гаргах хэрэгтэй байна.  Жил, жилд ийм яриа болдог байдлаас салах хэрэгтэй байна. 


Д.Лүндээжанцан: Төсөв хуучныг бодоход өнгөрсөн жил ярьж байгаад  ирэх жил нэг анхааръя, хавраас эхэлье гээд Төсвийн хүрээний мэдэгдэл, Үндсэн чиглэл аминдаа л ажлын хэсгээ хүртэл бид хавар байгуулсан, зун 7 сараас эхлээд. Ингээд овоо л нэг юм орж ирэх гэж байна, явж байна гэтэл ингээд Байнгын хороон дээр тийм ч юм байхгүй, ийм ч юм дутагдалтай гээд түмэн зовлон, мянган бэрхшээл, тулгамдсан асуудлыг биднийг дараатай хэвээрээ л байгаа юм. Энэ жилийн төсөв овоо гайгүй боллоо гэж ойлгуулсан. Тэгээд заримыг нь засуулж, буцаасан. Тэгээд буцаад ирсэн, мөн л ялгаагүй иймэрхүү. Орлогыг бүрэн дайчилсан, гарцаагүй энэ байдалдаа тулгамдсан асуудлуудаа овоорууллаа, Засгийн газрын мөрийн хөтөлбөрийн асуудлуудыг нэлээн сайн хийж өглөө гэсэн. Бид 1 дэх өдөр бүтэн өдөр хуралдлаа. Тэгээд тулсан 13-14 асуудлаар санал бүлэг дээр хураагаад, гарсан.  Ардчилсан намын бүлэг ч мөн ялгаагүй байх. Гэтэл дахиад л энэ Байнгын хороод дээр ийм олон асуудлууд орж ирээд байна. Бид ярьсан шүү дээ. Энэ хүрээнээс мэргэжлийн болон холбогдох Байнгын хороод юмаа ярилгүй яахав. Хамгийн гол бидний асуудал бол хөтөлбөр. Мөрийн хөтөлбөрт заасан асуудлуудаа хэрэгжүүлэх ийм асуудал дээр гол акцент өгье гээд, Засгийн газрын мөрийн хөтөлбөр гэж баталж гаргаад, тэгээд хэрэгжилтийн гол он бол 2011 он болчихоод байгаа ийм нөхцөл байдалд бид хуралдаж байна.

Тэгээд манай гишүүдийн гаргаж байгаа саналууд үнэхээр бас бодууштай ийм л асуудлууд байна. Харамсалтай нь яг тодорхой санал хэрэгтэй байгаа юм. Хөрөнгө оруулалтыг жишээ нь яг объектоор, өртгөөр нь нэр зааж батална гэсэн Төсвийн хуультай. Тэгэхээр ерөнхий ярих биш, яг ямар хэмжээнд авах юм бэ? Багцалчихаар чинь том том тоонууд тавьчихаар чинь бүх юмыг ганцхан жил амжуулж чадахгүй учраас энэ багц, цогцын асуудал хөрөнгө оруулалтын цогц асуудал байлаа гэхэд юугий нь  2011 онд орсон юм бэ? Юу нь ороогүй юм бэ? Тэр дотроос гарцаагүй юугий нь шийдэх юм бэ? Ийм дэмжиж болмоор саналуудаар санал хураалгамаар байна. 

Ерөнхийд нь том том тоо тавьчихаар чинь түүнийг үнэхээр дэмжихэд зовлонтой болно. Энэ талаар Төрийн байгуулалтын байнгын хороо Төсвийн байнгын хороонд асуудлаа шилжүүлэхдээ дараа нь энэ хороод дээр гарсан саналуудыг хоёр бүлэг яахав гэдэг дээр санал хураалт болно. Энэ үед  гарцаагүй үндэслэгээ, нотолгоотой, тэгээд хүлээгээд авчих боломжтой, бидний хөнжилдөө таарсан боломжтой ийм л саналууд байвал их сайн байна.

Жил болгон л ярьдаг. Их Хурлын төсвийг гэхэд Их Хурал дээр ярилгүй яахав, яг хуультай юм, бид нар биеэ даагаад оруулсан. Гэтэл заавал санал хураалгаж, түүн дээр бөөн яриа болгодог ийм дутагдал, зөрчил үүсээд байдаг.  Тамгын газар, Их Хурлын дарга, Сангийн яам, Засгийн газартайгаа ойлголцоод үүнийг нэг оруулаад ирэх хэрэгтэй.Сая Их Хурлын гишүүд л гээд байна.Муу л бол нөгөө баруун хойд талын хар овоохой гэдэг шиг.Их Хурлын гишүүд, Тамгын газрын ажилтнууд дээр нь намын бүлгийн ажилтнууд гэж байгаа. Эд нар нийлээд л  200 сая төгрөгийн асуудал яриад байгаа юм байна. Би үүнийг хаячихаад байгаа юм, бас.Тэр нь бол яг цаг дээрээ Их Хурлын гишүүд гэхээсээ илүү Тамгын газарт нээрээ л төрийн мэргэшсэн аппаратад ажиллаж байвал тогтвор суурьшилтай, ажиллах нөхцөлөөр нь хангах ёстой гэдгийг би дэмжиж байна. Энд  200 гаруй хүн байдаг байх, дээр нь бүлгийн ажлын алба гээд, ингээд  400-аад  хүний асуудлаар 200 сая төгрөгийн асуудал яриад байгаа юм байна. Тэр дотроо 5, 5-ыг өгдөг юм уу?дэмжлэг гэж, зээл авахад нь. Нэг иймэрхүү юмыг зөв ойлгохгүй бол  гадагшаа гарахаараа юу гэж ойлгогддог вэ гэхээр Их Хурал төсвөө нэмээд болохоо байчихлаа гэж ойлгодог юмнууд жил болгон гарах юм. Үүнийг битгий гаргаач гэж.

Тэгээд тэр Онцгой байдал, Радио, телевиз, хотын төсөв гэх мэт хэд хэдэн асуудлууд гарч байна.Яг тодорхой тодорхой асуудлаар санал хураалгаад явбал яасан юм бэ?дараа нь Төсвийн байнгын хороо, бүлгүүд дээрээ эргэж яръя.

Ө.Энхтүвшин: Санал хураалт явна. Очирбат, Дондог гишүүд байх ёстой.Энд саналаа өгчихөөд явсан гишүүн бол Одхүү байгаа.Энэ саналуудтай танилцаад саналаа өгчихөөд явчихлаа.Ламбаа гишүүн саналаа өгчихлөө.Очирбат, Дондог гишүүдийг дуудъя.

Очирбат гишүүн орж ирэхгүй бол санал хураалт явлаа шүү.

Нэгдүгээрт, Тайлбар маш хангалттай хэлсэн учраас тус бүр дээр тайлбар хийх шаардлагагүй.

Улсын Их Хурлын гишүүн Батбаярын гаргасан, улсын төсвийн хөрөнгөөр  2011 онд хэрэгжүүлэх хөрөнгө оруулалтын төсөл арга хэмжээ, барилга байгууламжийн жагсаалтын 26.1-ийг, сонгуулийн үйл ажиллагааг автоматжуулах, тоног төхөөрөмж, техник хэрэгсэл, программ хангамж гэж өөрчлөх. Энэ программ, хангамж гэдгийг тодотгож нэмж байна.

Энэ саналыг дэмжиж байгаа гишүүд гараа өргөнө үү.

Э.Бат-Үүл: Батбаяр гишүүн түрүүн жаахан ноцтой зүйл хэлчихсэн учраас асуух гээд байгаа юм. 

Түрүүн өөрөө хэлсэн л дээ, Онцгой байдлын газрын  2 тэрбумыг дэмжиж өгөөч ээ. Орлого талыг нь  би хариуцъя гэж. Ийм үг яриа, орлого талыг нь.  Би тэгвэл Ерөнхийлөгчийн төсвийг  10 тэрбумаар нэмж өгөөч, орлого талыг нь би хариуцъя гэж ярих юм бол.

Ө.Энхтүвшин: Хариуцна гээгүй, аргыг нь зааж өгнө гэсэн.

Э.Бат-Үүл: Тэгээд наадах чинь санал хураах боломжгүй л дээ.

Ө.Энхтүвшин: Энэ хоёр өөр юм.  

Э.Бат-Үүл: Тэгэхээр санал хураах төхөөрөмж орлого тал нь хаана байгаа юм бэ гэж асууж байгаа юм.

Ө.Энхтүвшин: Нэрийг нь өөрчилж байгаа юм. Тэр 7.5 тэрбум гэдэг дээр зөвхөн машин гэдэг бишээ гэж ингэж тодорхой болгож өгч байгаа юм.

Энэ саналыг дэмжиж байгаа гишүүд гараа өргөнө үү.

11-9. Дэмжигдлээ.

Улсын Их Хурлын гишүүн Батбаярын гаргасан, Онцгой байдлын ерөнхий газрын техник хэрэгсэл, барилга, тоног төхөөрөмжийн хөрөнгө оруулалтад 2 тэрбум төгрөгийг нэмж тусгах гэсэн саналыг дэмжиж байгаа гишүүд гараа өргөнө үү.

11-5.

Улсын Их Хурлын гишүүн Р.Рашийн гаргасан, Олон нийтийн радио, телевизийн төсвийг 522 сая төгрөгөөр өсгөх гэсэн саналыг дэмжиж байгаа гишүүд гараа өргөнө үү. 

Энэ бол нэвтрүүлэг дамжуулахтай холбоотой зардалтай холбоотой юм шиг байна, тийм үү?Раш гишүүн.

Р.Раш: Ер нь бол эднийд 900 сая төгрөг нэмэх шаардлага байна гэсэн юм билээ. Тийм тооцоог дотооддоо гаргаад байгаа. Нөгөө  378-ыг нь Их Хурал аваад тэрбум ч гэж хэлээд яахав, өдий төдий санал хүсэлтүүд байгаа. 522-оор гээд, бусад тарифаа өсгөөд 300-аад сая төгрөгийг олно бизээ гэж бодож би 522 гэдэг тоог бичсэн юм.

Ө.Энхтүвшин: 600 сая гэж байгаа юм. Та бол 522 гэж байна.

Э.Бат-Үүл: Таныхаар 522 сая төгрөг нэмэгдэхээр орлого тал нь байгаа юм биз дээ гэж асуугаад байна. Түүнээс Олон нийтийн радио, телевизийн төсвийг нэмэгдүүлэхийн төлөө байна.Энэ бичигт хүсэлтээ тавихдаа өмнөх оныхоос бууруулахгүй байх ёстой гэсэн.Бууруулахгүй байхаар орж ирсэн байна. Одоо бол та  522 сая төгрөгийг нэмье. Орлого тал нь байгаад яригдаж байна уу?эсхүл түрүүн Батбаяр гишүүний Онцгой байдалд өгөх 2 тэрбум дээр би эсэргүүцэхдээ, Батбаяр гишүүний хэлсэн үгнээс л болж эсэргүүцсэн.Тэгэхээр таных дээр би бас тэгж асуух гээд байна л даа.Орлого талыг.

Р.Раш: Би орлого талыг нэмье гэсэн санаагаар хэлсэн.

Ө.Энхтүвшин: Нэвтрүүлэг дамжуулахтай холбоотой зардлыг хэлж байна. Эднийх бол  600 сая гэж албан ёсны санал дээр бичсэн байна. Раш гишүүн бол  522 сая гэсэн байна.

522 саяыг дэмжье.

Р.Раш: Би ингэж бодож байна. Цөмөөрөө л мөнгө булаацалдаж байгаа улсууд. Ер нь олон хүртэхээрээ 522 гээд явчихад та нар маань ярвайгаад чамлахгүй байлгүй дээ гэж бодож байна.

Ө.Энхтүвшин: Санал их тодорхой ярилаа. 522 сая төгрөгөөр нэмэгдүүлье гэж үзэж байгаа гишүүд гараа өргөнө үү.

11-11

Улсын Их Хурлын гишүүн Р.Рашийн гаргасан, Улсын Их Хурлын төсвийг 378 сая төгрөгөөр нэмэгдүүлэх гэдэг сая хэлдэг тоног төхөөрөмж, гишүүдийн болон Тамгын газрын ажилтнууд, тэнд бүр зориуд нэмж байна, бүлгийн ажилтнууд, туслахуудын  орон сууцны нөхцөлийг сайжруулахад 378 сая төгрөг гэж оруулж ирж байна. 

Энэ саналыг дэмжиж байгаа гишүүд гараа өргөнө үү.

11-10

Улсын Их Хурлын гишүүн Д.Очирбатын гаргасан, Нийслэлийн улсын төсөвт татан төвлөрүүлэх 44 тэрбум төгрөгийг 22 тэрбум болгон өөрчлөх гэсэн саналыг дэмжиж байгаа гишүүд гараа өргөнө үү.

11-8

Энэ өчигдөр Бүлгийн хурал дээр ярьсан, Лүндээжанцан дарга болох юм уу?

Д.Лүндээжанцан: Би болно, болохгүй гээд яахав. Тэгээд Төрийн байгуулалтын байнгын хорооны дотоод хэрэгт оролцоод яахав.Тэгээд Төсвийн хороо, бүлэг дээр ярина.

Ө.Энхтүвшин: Тэгэхдээ бодитой байх ёстой шүү. 

Д.Лүндээжанцан: Улаанбаатар хотын зовлон маш сайн ойлгож байна.  Бүлэг дээр дэмжлэг аваагүй юм.

Ч.Сайханбилэг: Саяны саналаас болоод Төрийн байгуулалтын байнгын хорооны бүх санал Төсөв дээр очоод унана шүү дээ. Та нар түүнийгээ ойлгочих.

Ц.Мөнх-Оргил: Төрийн байгуулалтын байнгын хороонд гишүүн санал оруулаад дэмжигдлээ. Одоо түүнийгээ Төсвийн байнгын хороон дээр очоод тайлбарлаж ярих л асуудал байна.

Ө.Энхтүвшин: Улсын Их Хурлын гишүүн Д.Очирбатын гаргасан, Эрүүл мэндийн яам, Онцгой байдлын газарт онц яаралтай үед дуудлага, яаралтай, эрүүл мэндийн тусламж үйлчилгээ үзүүлэх, нисдэг тэрэг худалдан авахад  26 тэрбум төгрөг нэмэх саналыг дэмжиж байгаа гишүүд гараа өргөнө үү.

11-2

Улсын Их Хурлын гишүүн Д.Дондогийн гаргасан, Засгийн газрын Хэрэг эрхлэх газрын даргын багцын 9.1.15-д “Баруун Зуунмодын багийн контор 48 сая гэснийг хасаад мөн зүйлийн 9.2.26-д багуудын засвар, тохижилт гэдэг дээр  100 сая гэдэг дээр саяны 48-ыг нэмээд нийтдээ  148 сая төгрөг нэмэх гэсэн саналыг дэмжиж байгаа гишүүд гараа өргөнө үү. Мөнгөний дүн хэвээрээ юм байна.Нэрээ өөрчилж байна.

11-7

Улсын Их Хурлын гишүүн Д.Очирбатын гаргасан, УИХ-ын гишүүний болон чуулганы нэгдсэн хуралдааны техник хэрэгсэл, тоног төхөөрөмжид  180 сая төгрөг гэсэн энэ саналыг хураачихсан.

Хураамжийг Засгийн газар шийдэх хэрэгтэй.

Төрийн албаны зөвлөлийн санал байна. Сургалт, судалгаа, зөвлөх үйлчилгээний төвийн үйл ажиллагаа явуулахад шаардлагатай 26 сая төгрөгийг өөрөө өөрийгөө санхүүжихээр 28.7 сая төгрөгийг улсын төсвөөс санхүүжүүлэхээр нийт 55.3 сая төгрөгийг улсын төсөвт нэмж тусгуулах саналыг Төрийн албаны зөвлөлөөс ирүүлсэн байна.

Энэ саналыг дэмжиж байгаа гишүүд гараа өргөнө үү.

11-7

Төрийн албаны зөвлөлийн ирүүлсэн, Тэтгэвэрт гарч байгаа хүмүүсийн тэтгэмжийн зардал үлдсэн байна.2011 онд тэтгэвэрт гарч байгаа хүмүүсийн тэтгэмжийн зардал тусгагдаагүй байна. Тийм учраас 28 сая 227 мянга, 814  төгрөг
ийг нэмж тусгах.

11-10

Хүний эрхийн дэд хорооноос Тэмүүжингийн 2010 оны 11 сарын 22-ны өдөр Улсын Их Хурлын даргын нэр дээр 11/7191 тоот бичиг илгээж үйл ажиллагаандаа шаардагдах, 53 сая төгрөг, нэг ажилтны цалингийн зардлыг 2010 оны Улсын Их Хурлын төсөвт тусгуулж өгөөч гэсэн байна. 

Шаравдорж дарга аа, ингэж явах билүү, та тайлбар хэлээч.

Ц.Шаравдорж: Баярлалаа. Хуульд зааснаар Дэд хороо төсөвтэй байна гэсэн юм бол байхгүй. Харин Байнгын хороо бол төсөвтэй байна гэж заасан.Өнөөдөр Улсын Их Хуралд 8 Дэд хороо байгаа.Мөн ингээд тус тусдаа төсөвтэй байна гээд үзэх юм бол хууль зөрчсөн л юм болчих гээд байгаа юм.

Ө.Энхтүвшин: Байнгын хороо түүнийг авч хэлэлцэж, ярих нь зүйтэй. Манай Байнгын хороонд байдаг бол би яримаар байна.

Ингээд өөр санал байхгүй байна.

Ийм саналуудыг хурааж дууслаа.

Олонхийн санал авсан саналуудыг нэгтгээд Төсвийн байнгын хороонд өнөөдөр хүргүүлнэ.

Байнгын хорооны гишүүд болон Хуралд оролцсон бүх гишүүдэд талархлаа илэрхийлье.

Ц.Батбаяр: Энхтүвшин дарга аа, саяны унасан санал байна шүү дээ. Онцгой байдлын.Төсвийн байнгын хороонд өгнө биз.

Ө.Энхтүвшин: Өгнө.

Санал дүгнэлтийг Батбаяр гишүүн танилцуулна.

Хуралдаан 12 цаг 25 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ: 

